
ҚОЗОҒИСТОН-СИНГАПУР 
БИЗНЕС-АНЖУМАНИДА ҚАНДАЙ 

ҲУЖЖАТЛАР ИМЗОЛАНДИ?
Қозоғистон-Сингапур бизнес-анжумани якунлан-

гач, ҚР Президенти Қасим-Жўмарт Тўқаев ва Сингапур 
Республикаси Бош вазири ўринбосари – Иқтисодий 
сиёсат бўйича мувофиқлаштирувчи вазир Хенг Суи 
Кеат иштирокида тижорат ҳужжатларини имзолаш 
маросими ўтди.

Анжуманда қуйидаги ҳужжатлар имзоланди:
1. «Қазпошта» ҲЖ ва SingPost ўртасида стратегик ҳам-

корлик тўғрисидаги битим;
2. «KTZ Express» ҲЖ ва Global DTC ўртасида Рақамли 

йўлакни ишга тушириш тўғрисидаги декларация;
3. “Қозоғистон темир йўли” МК” ҲЖ, PSA KZ Pte Ltd, 

KPMC Ltd ва G-trans Service ўртасида ҳамкорликни янада 
ривожлантириш тўғрисидаги меморандум.

Бундан ташқари, бизнес-анжуман доирасида қуйидаги 
ҳужжатлар имзоланди:

1. Forebright Capital Asia Private Limited, «Qazaqstan 
Investment Corporation» ҲЖ ва «BGI Hong Kong Tech Co., 
Limited ўртасида Forebright Life Science Technology Fund 
бўйича сармоявий шартнома;

2. «Бирюк Алтын» МЧБ ва AlDigi Holdings Pte. Ltd ўрта-
сида ҳамкорлик шартномаси;

3. Қозоғистон “Ташқи савдо палатаси” МЧБ ва Синга-
пур саноат федерацияси ўртасида Ўзаро англашув ме-
морандуми;

4. «Caspian Group» ҲЖ ва China Regional Development 
and Planing Institute Co., Limited ўртасидаги Ўзаро англа-
шув ва ҳамкорлик меморандуми;

5. «Caspian Group» ҲЖ ва KPMG Samjong Accounting 
Corp. ўртасида ўзаро англашув меморандуми;

6. «Mandarin building» МЧБ, «Singapore International 
School Kazakhstan» МЧЖ ва Kinder World International ўр-
тасида ҳамкорлик тўғрисидаги битим;

7. Қозоғистон Республикаси Рақамли тараққиёт, инно-
вациялар ва аэрокосмик саноат вазирлиги ва Nomadic 
Innovation Hub компанияси ўртасида Ўзаро англашув ме-
морандуми;

8. Nomadic Innovation Hub ва Clockster ўртасидаги сар-
моявий шартнома;

9. Nomadic Innovation Hub ва Snap hunt рекрутинг плат-
формаси ўртасидаги сармоявий шартномаси.

                Akorda.kz.

МАҚСАД МУШТАРАК, 
МАНФААТЛАР ЯГОНА
ҚР ПРЕЗИДЕНТИ ҚОЗОҒИСТОН-СИНГАПУР 
БИЗНЕС-АНЖУМАНИДА МАЪРУЗА ҚИЛДИ

Давлат раҳбари ўз нутқида Қозоғистон Сингапур 
услубида иқтисодий ислоҳотларни амалга оши-
раётган, кўплаб имкониятлар тақдим этаётган, иқ-
тисодиёти жадал ривожланаётган давлат эканини 
таъкидлади.

– Мамлакатимизда эркин бозорни ривожлантириш, 
инновацияларни рағбатлантириш ва билимга асос-
ланган иқтисодиётга ўтишга қаратилган кенг кўламли 
ислоҳотлар бошланди. Ушбу ислоҳотлар энг юқори 
халқаро андазаларга, жумладан, Иқтисодий ҳамкорлик 
ва тараққиёт ташкилоти (ИҲТТ) андазаларига жавоб 
беради. Мен яқинда миллий иқтисодиётни сезиларли 
даражада эркинлаштиришга замин яратувчи муҳим 
Фармонни имзоладим. Қозоғистон минтақадаги асосий 
сармоя маркази бўлиб қолиши учун биз янги сармоявий 
жараённи бошладик. Бизнинг стратегик мақсадимиз – 
2029 йилгача бевосита 150 миллиард доллар хорижий 
сармоялар жалб этиш. Биз сармоядорларга давлат то-
монидан мажмуавий ёрдам кўрсатиш ва тезкор қарор-
лар қабул қилиш ўта муҳим, деб биламиз. Шу мақсадда 
стратегик-сармоявий лойиҳаларига раҳбарлик қилиш 
учун юқори малакали Сармоявий кенгаш туздик, – деди 
Давлат раҳбари.

Қасим-Жўмарт Тўқаев Қозоғистон ва Сингапур сиё-
сий ва иқтисодий жиҳатдан ишончли ҳамкорлар экани-
ни ва шундай бўлиб қолишини таъкидлади.

– Биз Жануби-Шарқий Осиёдаги етакчи ҳамкоримиз 
– Сингапур билан мустаҳкам алоқаларни юксак қадр-
лаймиз. Ўтган йили ўзаро товар айирбошлаш ҳажми 1,8 
миллиард долларни ташкил этди. Сингапурнинг Қозо-
ғистонга киритган сармояси 1,7 миллиард доллардан 
ошди. Келгуси йилларда бу кўрсаткични икки баравар 
ошириш кўзланмоқда. Бу борада икки томонлама ҳам-
корликни ривожлантириш учун мустаҳкам ҳуқуқий асос-
га эга бўлиш жуда муҳим. Сармояларни рағбатланти-
риш ва ўзаро ҳимоя қилиш тўғрисидаги Ҳукуматлараро 
битимни ратификация қилдик. Бу ҳужжат сармоялар-
нинг юқори даражада ҳимояланишини таъминлайди, 
– деди Қ. Тўқаев.

                         Вилоят ижтимоий-сиёсий газетаси

Қасим-Жўмарт Тўқаев 
Қозоғистон делегациясига 
кўрсатилган меҳмондўст-
лик учун миннатдорчилик 
билдириб, бу Қозоғистон 
Президентининг Сингапур-
га 20 йилдан зиёд давр 
мобайнидаги биринчи таш-
рифи эканини таъкидлади. 
У мамлакатни яхши били-
шини, 1970 йилларда бу ер-
да дипломат сифатида иш-
лагани ва бу сафар Давлат 
раҳбари сифатида ташриф 
буюрганидан мамнунлиги-
ни айтиб ўтди.

Президент Сингапурни Ас-
тананинг давр синовидан ўт-
ган ишончли ҳамкори, деб ата-
ди. Бугунги кунда мамлакатда 
140дан зиёд Сингапур компания-
си ва қўшма корхоналар фаолият 
юритмоқда, айни пайтда Синга-
пурнинг Қозоғистон иқтисодиё-
тига киритган сармояларининг 
умумий ҳажми 1,7 миллиард 
доллардан ошди. Иқтисодий қи-
йинчиликларга қарамай, ўзаро 
товар айирбошлаш ҳажми яқин 
йилларда 2 миллиард доллардан 
ошади.

Қасим-Жўмарт Тўқаев мамла-
кат икки томонлама ҳамкорлик-
да янги саҳифа очиш ниятида 
эканини, асосий эътибор ишонч-
ли сиёсий мулоқот, шунингдек, 
савдо ва сармоявий алоқаларни 
йўлга қўйиш ниятида эканини 
таъкидлади.

Президент Тарман Шанмуга-
ратнам Қозоғистон ва Сингапур 
ўртасидаги ҳамкорлик изчил 
ривожланиб бораётганини юксак 
баҳолади.

Учрашувда икки давлат раҳ-
барлари савдо-иқтисодий, сар-
моявий ва маданий-гуманитар 
соҳалардаги алоқаларни кенгай-
тириш истиқболларини атрофли-
ча муҳокама қилдилар.

Давлат раҳбари Қозоғистон-
нинг Сингапур билан энергетика, 
хомашёни қайта ишлаш, инфра-
тузилмани ривожлантириш, ра-

қамли иқтисодиёт, қишлоқ хўжа-
лиги технологиялари, логистика 
ва коммуникациялар каби муҳим 
тармоқларда ҳамкорлигини кен-
гайтиришдан манфаатдор экани-
ни таъкидлади.

 Президентлар ўзаро ман-
фаатли сармоявий лойиҳаларни 
илгари суриш, жумладан, икки 
томонлама муносабатларнинг 

шартномавий-ҳуқуқий базасини 
мустаҳкамлаш орқали биргалик-
да саъй-ҳаракатларни амалга 
оширишга келишиб олдилар.

Томонлар таълим ва одам ка-
питалини ривожлантириш соҳа-
ларида ҳамкорликни фаоллаш-
тиришга доир масалаларни ҳам 
муҳокама қилдилар .

                        Akorda.kz.

Давр синовидан 
ўтган ишончли ҳамкор

ДАВЛАТ РАҲБАРИ СИНГАПУР РЕСПУБЛИКАСИ ПРЕЗИДЕНТИ 
ТАРМАН ШАНМУГАРАТНАМ БИЛАН МУЗОКАРАЛАР ЎТКАЗДИ

Бугунги кунда Туркистон ви-
лоятида 469,3 минг гектар май-
донга экин экилди. Шу жумладан, 
100 минг гектардан зиёди Қази-
ғурт туманига тўғри келади. Бу 
ерда буғдой, арпа, маккажўхори, 
дуккаклилар, мойли ўсимлик-
лар, сабзавот етиштирилади. 
Қарийб 2 минг гектар майдонда 
боғлар барпо этилди. Яйлов учун 
133 минг гектар ер ажратилган. 
Қишлоқ хўжалиги тузилмала-
рининг аксарият қисми деҳқон 
хўжаликлари (3375та). Шериклик 
шаклида – 105та, ширкат шакли-
да – 127та хўжаликлар фаолият 
юритмоқда. 

«Қазығұрт-Агро» МЧБ дирек-
тори Ержан Кўбеев Бош вазир 
ўринбосари билан ўтган йиғи-
лишда ўғитларни субсидиялаш 

ва арзонлаштирилган дизель 
ёқилғисини кўпроқ ажратишни 
сўради. 

– Илтимосимиз бажарилса, 
ерга икки марта ишлов бериб, 
тупроқни яхшилай оламиз, – де-
ди у.

Серик Жуманғарин бу масала-
лар назоратга олиниб, қонун дои-
расида ҳал қилинишини маълум 
қилди.

Деҳқон Спандияр Байғулов 
хорижий қишлоқ хўжалиги техни-
каларига ажратиладиган субси-
диялар ҳақида савол берди.

Қишлоқ хўжалиги вазири ўрин-
босари Азат Султанов эндиликда 
Қозоғистонда муқобили ишлаб 
чиқариладиган техникани хориж-
дан сотиб олиш учун субсидия-
лар берилмаслигини айтди.

– Маҳаллий техникаларни 
харид қилиш учун субсидиялар 
30 фоизни ташкил қилади. Йи-
ғим-терим комбайнлари Қозоғис-
тонда етарли миқдорда ишлаб 
чиқарилади, – деди у.

Учрашувда Бош вазир ўринбо-
сарига мол озуқаси ва бошоқли 
дон экинларини бевосита экиш 
усули таништирилиб, жаҳон миқ-
ёсида қўлланилаётган амалиёт-
нинг самарадорлиги муҳокама 
қилинди.

Очиқ мулоқот тарзида ўтган 
учрашувда вазирлик вакили қиш-
лоқ хўжалик маҳсулотларини 
чиқиндисиз қайта ишлашга ус-
тувор аҳамият қаратиб, замо-
навий илғор технологиялардан 
фойдаланишга мурожаат қи-
лиш муҳимлигини таъкидлади. У 

экинлар турини кўпайтириш са-
марадорлигига эътибор қаратди. 
Вилоятда агросаноат соҳасини 
барқарор ривожлантириш, жаҳон 
бозорида рақобатбардош бўли-
шини таъминлаш борасидаги 
ишлар янада кучайтирилиши за-
рурлигини таъкидлади.

Мақтаарал туманида Бош ва-
зир ўринбосарига янги пахта 
етиштириш ва қайта ишлаш ло-
йиҳалари тақдим этилди. Булар 
– қиймати 10 миллиард тенге 
бўлган «Cotton мақта», «Tulpar 
Textile» (15 миллиард тенге, кала-
ва ишлаб чиқариш), «TST Jetisay 
Textile» (калава ишлаб чиқариш, 
пахтани қайта ишлаш, газлама 
ва тўқимачилик ишлаб чиқариш) 
кластерларидир. Ўзбекистон-
лик ҳамкорлар билан биргалик-
да қиймати 50 миллион АҚШ 
долларига тенг «Global Textile 
Turkestan» экспортга йўналтирил-
ган кластер ташкил этилди.

Бош вазир ўринбосари билан 
ўтган йиғилишда пахтакорлар 
вилоят хусусиятларини инобат-
га олган ҳолда баҳорги дала 
ишлари учун имтиёзли дизель 
ёқилғиси ажратиш меъёрларини 
қайта ҳисоб-китоб қилиш имко-
нияти масаласини ҳам кўтарди. 
Деҳқонлар субсидия тўловлари 
кечиктирилаётганидан шикоят 
қилишди.

Шунингдек, сафар давомида 
Бош вазир ўринбосари маккажў-
хорини қайта ишлаш корхонаси, 
«ЭКО-культура» иссиқхона маж-
муаси, “Борте-Милка” сутчилик 
фермасини ривожлантиришнинг 
бориши билан танишди.

  
Вилоят ҳокимининг 

матбуот хизмати

ЯНГИ ТЕХНОЛОГИЯЛАР � 
САМАРАДОРЛИК ОМИЛИ

Бош вазир ўринбосари Серик 
Жуманғарин Туркистон вилоятига 
амалий ташрифи чоғида Қазиғурт ту-
мани ғаллакорлари ва Мақтаарал ту-
мани пахтакорлари билан учрашди.

ШАРҚИЙ 
ҚОЗОҒИСТОН 
ЧОРЛАЙДИ

БАҲОР КЕЛДИ
СИЗНИ 
СЎРОҚЛАБ...

ОЛТИНЧИ 
МУЧАЛ ЁШ 
ШОДИЁНАСИ

Сиёсат ва иқтисодиёт

� Вилоят ҳокимининг матбуот хизмати хабар қилади: 

Вилоят раҳбари аҳолини 
очиқ мулоқотга чорлаб, улар-
нинг таклиф ва истакларини 
тинглади. Вилоят ва туман 
тараққиётига ҳам эътибор қа-
ратилди. 

– Қишлоқ ҳ удуд ларини 
ривожлантириш мақсадида 
“Қишлоқ – юрт бешиги” лойи-
ҳаси доирасида ўтган йили 
Келес туманида 12та қиш-
лоқда 22та лойиҳани амалга 
ошириш учун 2 млрд. тенге 
ажратилди. 3та қишлоқнинг 
электр таъминоти тизимини 
янгилаш учун 415 млн. тенге 
ажратилиб, қурилиш ишла-
ри бошлаб юборилди. Абай 
номли мактаб учун қўшимча 
бино, Жамбил ва Қўчқор ота 
қишлоқларида маданият уй-
лари қурилиб, фойдаланишга 
топширилди. Бошқа ижтимоий 
иншоотлар ҳам кўпаймоқда. 
2024 йилда 18та аҳоли ман-
зилида 25та лойиҳани амалга 
ошириш учун 2,4 млрд. тенге 
ажратиш кўзланган. Қишлоқ 

аҳолисининг турмуш фаро-
вонлигини ошириш мақсадида 
1 млрд. тенгега 216та лойиҳа 
молиялаштирилди. 

Вилоятда Илон Маскнинг 
«Starlink» сунъий йўлдош ин-
тернет қурилмасини ўрнатиш 
ишлари бошланиб, Келес ту-
манидаги 29та мактабда тўлиқ 
ишга туширилди. 

А ҳоли билан учрашиш-
дан асосий мақсад ҳудуддаги 
муаммоларни ҳал этишдан 
иборат эди. Шу боис, туманда 
айрим соҳаларда йўл қўйи-
лаётган камчиликлар ҳақида 
очиқ фикр билдириб, уларни 
бартараф этиш йўлларини 
кўриб чиқишимиз зарур. Ҳар 
қандай соҳада кўрсаткичларни 
ошириш бўйича тизимли иш-
лар олиб борилгани маъқул, 
– деди Д. Сатибалди.

Минтақа раҳбари сармоя 
жалб этиб, қишлоқ хўжалиги, 
қурилиш соҳаларида режа 
тўлиқ бажарилмаганини таъ-
кидлаб, туман ҳокими ва бош-

қарма раҳбарларига тегишли 
кўрсатмалар берди. 

Келес туманида жами ҳуду-
дий маҳсулот 2021 йилга нис-
батан 32 фоизга ошиб, 2023 
йилда 118 млн. тенгега етди. 
Кичик ва ўрта бизнес субъект-
лари сони сўнгги 3 йилда 51 
фоизга ошиб, 2023 йилда 12 
мингтага етди. Улар томони-
дан ишлаб чиқарилган маҳ-
сулотлар ҳажми 69 миллиард 
тенгени ташкил этди ва 2022 
йилга нисбатан 20 миллиард 
тенгега (49 миллиард тенге) 
ёки 40 фоизга ошди. 2023 
йилда саноат маҳсулотлари 
ишлаб чиқариш ҳажми 4 мил-
лиард тенгега етди ва режа 
ортиғи билан бажарилди.

Келес тумани ҳокими Жа-
нибек Ағибаевнинг амалга 
оширилган ишларга доир ҳи-
соботидан сўнг савол-жавоб, 
аҳолининг мурожаат ва савол-
лари тингланди. 

Йиғилишда иштирокчилар 
томонидан яйлов, ичимли сув, 
газ таъминоти, йўл ва бошқа 
инфратузилма масалалари 
кўтарилди. Учрашувдан сўнг 
Д. Сатибалди иссиқхоналарга 
бориб, уларнинг соҳиблари 
билан мулоқотда бўлди.

 Очиқ мулоқот: муаммо, ечим ва самара

БОШ МАҚСАД – АҲОЛИ
ФАРОВОНЛИГИ

Бош вазир ўринбосари 
Серик Жуманғарин Туркис-
тон вилоятининг Сариоғоч 
туманидаги иссиқхоналар 
соҳиблари билан долзарб 
масалаларни муҳокама қил-
ди. Учрашувда Туркистон 
вилояти ҳокими ўринбосари 
Ермек Кенжеханули, туман 
ҳокими Арман Абдуллаев 
иштирок этди.

Қозоғистондаги барча ис-
сиқхоналарнинг 70 фоиздан 
зиёди Туркистон вилоятида 
жойлашган. Май ойи бошида 

иссиқхонада қулупнай етишти-
рувчилар мамлакат бозорига 
кираётган импорт ва арзон 
резаворларнинг кўплиги маса-
ласини кўтаришди. Деҳқонлар 
вазир ўринбосарига хориждан 
келтирилаётган арзон резавор-
лар туфайли маҳаллий деҳ-
қонлар касодга учраётганини 
маълум қилишди. Тегисшил 
қишлоғида Серик Жуманғарин 
иссиқхона соҳиблари билан 
учрашди.

«Абдураман» деҳқон хўжа-
лигининг раҳбари Аширафи 
Шимбергенов умумий майдо-
ни 33 гектар бўлган очиқ ва 
ёпиқ майдонларда қулупнай 
етиштириш лойиҳасига 300 
миллион тенге сармоя кирит-

ди. Замонавий технология асо-
сида барпо этилган иссиқхо-
нанинг майдони 5,5 гектарни 
ташкил этади. Технологиянинг 
ўзига хослиги шундаки, у қуёш 
нурларидан фойдаланади ва 
махсус ёпинғич ёрдамида иси-
тилади, натижада етиштирил-
ган маҳсулот таннархи бошқа 
иссиқхоналарга қараганда 3 
баравар арзонга тушади.

Шимбергеновнинг сўзларига 
кўра, ушбу технология Хитой 

ва Кореяда кенг қўлланилади 
ва помидор, бодринг ҳамда 
бошқа иссиқхона экинларини 
етиштириш харажатларини ка-
майтиради. 

Бош вазир ўринбосари би-
лан учрашувда деҳқон хўжали-

ги раҳбари ишлаб чиқаришни 
кенгайтириш учун сармоявий 
субсидия ололмаётганини айт-
ди. 

Серик Жуманғарин таклиф-
ларни тинглаб, масалаларни 
мутасадди давлат органлари 
билан биргаликда кўриб чиқиш 
ва қарор қабул қилишга ваъда 
берди.

Сариоғоч тумани
 ҳокимининг 

матбуот хизмати.

Унинг тақдимотида ви-
лоят ҳокимининг ўринбо-
сари Бейсенбай Тажибаев, 
зиёлилар, журналистлар, 
китобхонлар ҳамда кутуб-
хоначилар иштирок этди.

Шаҳар фахрийлар кен-
гаши раиси Жарилқасин 
Азиретбергенов ҳамда Бу-
вилар ҳайъати раисаси Ай-
ғаним Серим рамзий тас-
мани қирқдилар. Иштирок-
чилар махсус тайёрланган 
хона билан танишдилар. 
“Ҳазрат Султон” давлат 
тарихий-маданий қўриқ-

хона-музейи ҳамда Ўтрор 
тумани, Ўзбекали Жанибек 
номли лицей-интернати-
дан махсус келтирилган 
қимматбаҳо буюмлар меҳ-
монлар эътиборига ҳавола 
қилинди.

Тарих фанлари докто-
ри, профессор Хазиретали 
Турсин олиб борган анжу-
манда меҳмонлар Ўзбека-
ли Жанибек ҳақидаги хоти-
ралари билан ўртоқлашди.

Тадбир якунида “Оила 
хрестоматияси” матбуот 
уйида чоп этилган “Ўзбека-
ли ҳамда маданий майдон” 
китобига махсус тайёрлан-
ган видеолавҳа намойиш 
этилди.

Тўлебий тумани, Қасқасу 
қишлоғида Собиқ Иттифоқ 
рассомлар уюшмасининг 
аъзоси, Қозоғистон тасви-
рий санъатини ривожлан-
тиришга улкан ҳисса қўш-
ган мўйқалам устаси Еркин 
Айтбаевнинг 75 йиллигига 
бағишланган ёш рассомлар 
танлови ташкил этилди.

“Хушманзара ўлкам” мав-
зуида ўтган танловда мактаб 
ўқувчилари иштирок этди. 

Тадбирда сўзга чиққан ту-
ман ҳокимининг ўринбоса-
ри Сержан Дуйсебаев, туман 
маслаҳати девонининг раҳба-
ри Бахит Кемелов тантана со-
ҳибини таваллуд айёми билан 
табриклаб, туман ҳокими ва 
маслаҳат раисининг махсус 
қутлов хатларини топширди.

Танлов иштирок чилари 
Олатов ёнбағирларида, та-
биат қўйнида илҳомланиб, 
расмлар чизишди. 

Ҳакамлар ҳайъати ғолиб-

ларни аниқлаш давомида 
уларнинг маҳоратига эътибор 
қаратишди. Танлов ғолиблари-
га диплом ва махсус совғалар 
топширилди.

Вилоят таълим бошқар-
масининг кенгайтирилган 
ҳайъат мажлиси ўтди. Унда 
мутасадди раҳбарлар иш-
тирок этди. Вилоят ҳокими-
нинг ўринбосари Бейсенбай 
Тажибаев соҳа раҳбарлари 
ҳисоботларини тинглаб, те-
гишли кўрсатмалар берди.

Маж лис к ун тартибида 
“Хавфсиз мактаб” лойиҳасини 
амалга ошириш, ўқув йили-
нинг натижаси, янги ўқув йи-
лига тайёргарлик, мактаблар-
ни тубдан ва жорий таъмир-
лаш, болаларни ёзги лагерлар 
билан таъминлаш тадбирлари 
муҳокама қилинди.

Вилоят таълим бошқарма-
си раҳбари вазифасини вақ-
тинча бажарувчи Жандўс Ма-
ханбетов соҳада амалга оши-
рилаётган ишларга тўхталди. 
Шунингдек, маърузачилар 
мактабгача ва ўрта таълим 
муассасаларида олиб борил-
ган мониторинг хулосалари, 
“Болаларнинг ёзги соғлом-
лаштириш ва таълим муас-
сасалари хавфсизлиги ма-
салалари” ҳамда “Техник ва 

касбий таълим соҳасида янги 
мутахассисликларни очиш 
масаласи”га доир фикрларни 
баён этишди. Таклифлар ва 
топшириқлар баённомага ки-
ритилиб, ҳайъат қарори қабул 
қилинди.

Мажлис якунида ёзги чўми-
лиш мавсумида  қишлоқларда 
ота-оналар билан бирга бо-
лалар хавфсизлигига эътибор 
қаратиш топширилди.

Жорий йил қозоқ адабиёти-
нинг энг ёрқин юлдузларидан 
бири бўлган Саттар Ерубаев 
таваллудига 110 йил тўлди. 

У атиги 23 йил яшади. Унинг 

номи халқимиз тарихида қо-
лади. Шу мақсадда Туркистон 
вилоят тарихий-ўлкашунослик 
музейининг Саттар Ерубаев 
музей-филиали ҳамда Туркис-

тон шаҳар Маданият уйи ва 
унинг қошидаги “Бирлик” клуби 
ҳамкорлигида маданий-маъри-
фий  тадбир ўтказилди. Кечада 
зиёлилар ва музей ходимлари 
иштирок этишди.

Тадбир доирасида адабий 
муҳитга чақмоқдек кириб кел-
ган ва умрининг охирида ўчмас 
мерос қолдирган истеъдод ҳа-
қида фикрлар билдирилди.

БОЛАЛАР ХАВФСИЗЛИГИ
ДОИМИЙ ЭЪТИБОРДА

Саттар Ерубаев таваллудига – 110 йил

ИСТИªЛОЛ ФИДОЙИСИ

Келес тумани аҳолисини нима ташвишга солмоқда? 
Қандай муаммолар бор? Қандай режалар бор? Туркис-
тон вилояти ҳокими Дархан Сатибалдининг Келес тума-
ни аҳолиси билан учрашувида шу ва бошқа саволлар 
муҳокама қилинди. 

КАФТДЕК ЕР 
МЎЪЖИЗАСИ

ЎЗБЕКАЛИ ЖАНИБЕКОВ 
ЗАЛИ ОЧИЛДИ

РАНГИН ОЛАМ 	 
БОЛАЛАР НИГОҲИДА

Туркистон шаҳридаги “Фараб” кутубхонасида давлат ва 
жамоат арбоби, олим, этнограф Ўзбекали Жанибеков номи-
даги ўқув зали очилди.

Давлат раҳбари ҳамкорликнинг 
қатор истиқболли йўналишлари-
ни белгилаб берди. Президент 
биринчи йўналиш сифатида ша-
ҳарни ривожлантириш шўъбасини 
кўрсатди. 

Шунингдек, у Қозоғистонда мут-
лақо янги ва яхлит мегаполис 
қуриш ташаббусини жуда муҳим 
лойиҳа деб билади.

– Бу ҳамкорлигимиз анча фаол-
лашганидан, муваффақиятли ке-
чаётганидан, Қозоғистон-Синга-
пур муносабатлари амалий ва 
сифатли мазмун билан бойигани-
дан далолат беради. Лекин икки 
томонлама ҳамкорликни янада 
кенгайтириш имкони мавжуд. 

Сингапур компанияларининг 
илғор тажрибаси бизда улкан 
қизиқиш уйғотмоқда. Ишончим 
комилки, сингапурлик ҳамкорлар-
нинг инновация ва технологияла-
ри Қозоғистоннинг захиралари ва 
кадрлар салоҳиятига қўшилса, бў-
лажак қўшма лойиҳалар барқарор 
ривожланади. Янги лойиҳамиз 
келажакда Алмати шаҳрини Мар-
казий Осиёдаги етакчи халқаро 
бизнес майдонига айлантиради. 
Бунинг учун Махсус иқтисодий 
минтақада қарийб минг квадрат 
чақирим ҳудуд ўзлаштирилади. 
Сингапурнинг Surbana Jurong ком-
панияси ушбу лойиҳа учун кенг 
қамровли режа ишлаб чиққанини 
алоҳида таъкидламоқчиман. Ан-
жумандан кейин мен бу масала-
ни барча манфаатдор томонлар 
билан муҳокама қиламан. Син-
гапур бизнеси ушбу истиқболли 
ташаббусда фаол иштирок этади, 
деб умид қиламан, – деди Давлат 
раҳбари.

Президент Қозоғистон ва Син-
гапур биотехнология ва тиббиёт 
соҳасида ҳамкорлик қилиш учун 
катта имкониятларга эга эканлиги-
ни таъкидлади.

– Мамлакатимиз фармацевтика 
саноати минтақадаги энг жадал 
ривожланаётган бозорлардан би-
ридир. Pfi zer, Roche, GE Healthcare 
ва Philips каби жаҳоннинг етакчи 
компаниялари маҳаллий дори 
воситалари ва тиббий асбоб-ус-
куналар ишлаб чиқаришни йўл-
га қўйишни режалаштирмоқда. 
“Байтерек” миллий холдинги ва 
Forebright компаниясининг қўшма 
илмий тадқиқотлар ҳамда дори 
воситалари ва биологик препарат-
лар ишлаб чиқаришни молиялаш-
тириш учун сармоявий жамғарма 
ташкил этиш режасини олқишлай-
миз, – деди Давлат раҳбари.

Президент рақамли шўъбани 
самарадорликни оширадиган ва 
иқтисодий тараққиётни тезлашти-
радиган яна бир истиқболли йўна-
лиш сифатида қайд этди.

– Келажакда Қозоғистон Син-
гапур каби Евроосиё қитъасида 
етакчи технологик ва IТ майдонига 
айланиши керак. Хусусан, мам-
лакатимиз илмий-тадқиқот лойи-
ҳалари, таълим ва бошқа турли 
йўналишларда кенг кўламли ҳам-
корликни йўлга қўйиш, янги ва 
мураккаб IT-лойиҳаларни яратиш, 
айниқса, сунъий заковат соҳаси-
да муҳим ташаббусларни амалга 
оширишдан манфаатдор, – деди 
Юртбоши.

Қасим-Жўмарт Тўқаев нутқини 
якунлар экан, “Астана” халқаро 
молия марказининг сармояларни 
жалб этишдаги афзалликларига 
эътибор қаратди.

– Бугунги кунда ушбу майдонда 
жаҳоннинг 80та давлатидан икки 
мингдан зиёд компания фаолият 
юритмоқда. Улар Қозоғистон ва 
бутун минтақага сармоя жалб 
этишга ҳисса қўшмоқда. 30дан 
зиёд Сингапур компанияси ушбу 
марказнинг мижози ҳисобланади. 
Келажакда уларнинг сони янада 
ошишига ишончим комил. Молия 
маркази молиявий технологиялар, 
яшил молия ва Ислом банки соҳа-
ларида ўзаро манфаатли ҳамкор-
ликни ривожлантириш мақсадида 
Сингапурнинг Валюта идораси 
билан яқин муносабатлар ўрнат-
ган. Марказда Қозоғистон-Синга-
пур бевосита сармояларни жалб 
қилиш жамғармасининг ташкил 
этилиши икки давлат қўшма кор-
хоналарини молиялаштириш учун 
мақбул майдонга айланиши мум-
кин. Мулоқотлар орқали Янги Қо-
зоғистондаги бизнес учун беқиёс 
имкониятларни кашф қиласизлар. 
Сизлар ўзингиз истаган тинчлик 
ва барқарорлик, қулай сармоявий 
муҳит ҳамда зарур кафолатларни 
айнан бизнинг юртимизда то-
пасиз. Янги Қозоғистон сизнинг 
тадбиркорлик фаолиятингизда 
алоҳида ёрқин из қолдирадиган 
макон сифатида хизмат қилишига 
ишонаман, – деди Президент.

                         
  Akorda.kz.

Инсон ҳуқуқлари Умумжаҳон дек-
ларацияси Қозоғистон Республикаси 
Мустақилликка эришгандан сўнг қўшил-
ган биринчи халқаро ҳуқуқий ҳужжат 
бўлди ва у туфайли Қозоғистон БМТнинг 
тегишли конвенциявий идораларига 
ўзининг даврий миллий маърузаларини 
мунтазам равишда тақдим этиш орқали 
инсон ҳуқуқлари соҳасидаги халқаро 
мажбуриятларни изчиллик билан ва 
қатъий равишда бажариб келмоқда. 
Уларнинг тавсияларини амалга оши-
ришда давлат органлари, фуқаролик 
жамияти институтлари, фуқароликнинг 
ўзини-ўзи бошқариш органлари, омма-
вий ахборот воситалари ва бевосита 
фуқароларнинг ўзлари ҳам иштирок 
этмоқдалар. Инсон ҳуқуқлари Умум-
жаҳон Декларациясининг қоидалари 
Қозоғистон Республикаси, инсоннинг 
сиёсий, иқтисодий, ижтимоий ва мада-
ний ҳуқуқ ва эркинликларини ишончли 
ҳимоя қилишни таъминлайдиган миллий 
қонунчилик меъёрларида ўз ифодасини 
топган.

БМТ Бош Ассамблеясида Қозоғистон 
Республикаси Президенти томонлари-
дан минтақавий хавфсизлик ва барқа-
рорлик муаммоларини ҳал этиш йўл-йў-
риғи дунё миқёсидаги муаммолар билан 
бирга қўшиб очиб берилди. Қозоғис-
тоннинг кенг кўламли ҳамкорликка оид 
барча таклифларида уни БМТ фаолияти 
ва бу ташкилотнинг ихтисослашган 
муассасалари орқали амалга ошириш 
тамойиллари илова қилинган.

Бирлашган Миллатлар Ташкилоти 
(БМТ) – Ер юзида тинчликни ва хавф-
сизликни таъминлаш, давлатларнинг 
ва миллатларнинг ўзаро ҳамкорлигини 
ривожлантириш мақсадида 1945 йил 24 
октябрда фашизм устидан ғалаба қо-
зонган мустақил давлатларнинг ихтиё-
рий бирлашиши асосида тузилган энг 
йирик халқаро ташкилот.

БМТ Низомида кўрсатилганидек, у 
халқаро тинчлик ва хавфсизликни сақ-
лаш, халқларнинг тенг ҳуқуқли бўлиши 
ва ўз тақдирини ўзи белгилаши қоида-
сига амал қилиб, миллатлар ўртасида 
дўстлик муносабатларини ривожланти-
ришни, иқтисодий, ижтимоий, маданий 
муаммоларни ҳал этишда халқлар ўрта-
сида ҳамкорлик бўлишини таъминлашни 
кўзда тутиб, шу умумий мақсадларга 
эришишда миллатлар ҳаракатини уй-
ғунлаштириб турадиган марказ ҳисоб-
ланади.

Асосий мақсади: ер юзидаги тинч-
ликни мустаҳкамлаш ва хавфсизликни 
таъминлаш бўлиб, давлатларнинг ўзаро 
ҳамкорлигини ривожлантириш мақсади-
да ташкил этилган.

БМТни барпо этиш ҳақидаги қарор 
СССР, АҚШ, Англия ва Хитой ташқи иш-
лар вазирларининг Москвадаги Кенга-
шида 1943 йилда қабул қилинган.

Ташкилот Низоми эса Сан-Франциско 
Конференциясида 1945 йилда қабул 
қилинган. БМТ Низомига даставвал 
51 давлат имзо чеккан бўлса, ҳозирга 
келиб бу кўрсаткич 193 тани ташкил 
қилмоқда.

БМТнинг расмий тиллари – инглиз, 
француз, рус, испан, хитой ва араб тил-
лари.

 Бирлашган Миллатлар Ташкилоти 
ташкил топиши билан инсон ва шахс 
ҳуқуқларини ҳимоя қилишни халқаро 
ҳуқуқий тартибга солишнинг замона-
вий босқичига асос яратилди ва БМТ 
Низомида таъкидланганидек: “Биз, Бир-
лашган миллатлар халқлари, инсоннинг 
асосий ҳуқуқларига, инсон шахсининг 
қадр-қимматига, эркак ва аёлларнинг 
тенг ҳуқуқларига ва катта кичик миллат-
лар ҳуқуқларининг тенглигига ишончини 
қайта қарор топтиришга қатъий аҳд 
қилиб, Бирлашган Миллатлар Ташкило-
тининг ушбу Низомини қабул қилишга 
ва Бирлашган Миллатлар Ташкилотини 
таъсис қилишга розилик бердик”.

Ҳозирги кунда, Бирлашган Миллат-
лар Ташкилотига аъзо давлатлар “Бар-
ча давлатлар ўртасида дўстона муноса-
батларни ривожлантиришни таъминлаш 
учун зарур бўлган тинчлик, адолат ва 
фаровонликнинг муҳим аҳамиятини 
касб этадиган инсон ҳуқуқлари ва асо-

сий эркинликларининг ҳурмат қилиниши 
ва уларнинг аҳамиятини тан олиш” маж-
буриятини ўз зиммаларига олдилар.

БМТ Низоми – барча давлатлар риоя 
этиши шарт бўлган ягона халқаро ҳуж-
жатдир.

Бугунги кунда ер юзида 270 дан ортиқ 
мамлакат мавжуд бўлиб, улардан 193 
таси БМТга аъзо.

Қозоғистон Республикаси БМТнинг 
тенг ҳуқуқли аъзоси сифатида бу энг 
нуфузли халқаро ташкилотнинг мақсад 
ва қоидаларига қатъий амал қилиб кел-
моқда.

1948 йил 10 декабрда БМТ Бош Ас-
самблеяси Инсон ҳуқуқлари Умумжаҳон 
Декларациясини эълон қилди. “Ҳар бир 
одам учун инсоннинг умумий хуқуқлари 
илк бор ўз ифодасини топган ушбу хуж-
жат бугунги кунда 360дан зиёд тилда 
чоп этилган ва жаҳондаги энг кўп таржи-
ма қилинадиган ҳужжат ҳисобланади. 
Бу унинг оммавий хусусиятга эга экан-
лиги ва кенг тарқалишидан далолатдир. 
Мазкур ҳужжат кўплаб янги, мустақил 
давлатлар конституциялари ва янги де-
мократиялар учун намуна бўлиб хизмат 
қилмоқда, онгимизда эзгуликни қўллаб-
қувватлаб, ёвузлик ҳақида салбий фикр 
юритиш имконини берадиган мезонга 
айланди”, деб тарифлади БМТнинг Бош 
котиби.

Давлатимиз раҳбари БМТ Бош Ас-
самблеясининг 75 -сессиясида жа-
ҳоннинг энг юксак минбаридан туриб, 
мустақил Қозоғистон ташқи сиёсатининг 
маънавий йўналиши инсонпарварлик, 
инсонийлик, ошкоралик, ҳуррият, ўз им-
кониятларига таяниш ва инсониятнинг 
ягона оиласида ўз тараққиёт йўлига эга 
бўлишлигини таъкидлаб, баён қилди.

Бирлашган Миллатлар Ташкилоти 
– тинчлик ва халқаро хавфсизликни 
қўллаб қувватлаш, давлатлараро ҳам-
корликни ривожлантириш мақсадида 
ташкил этилган ташкилотдир.

БМТ ҳар бир инсоннинг ҳуқуқларини 
қўллаб-қувватлаш, кенгайтириш ва ҳи-
моя қилиш мажбуриятини ўз зиммасига 
олган дунёдаги ягона ташкилот сифа-
тида жаҳоннинг “умумжаҳон парламен-
ти” сифатида тақвимнинг маълум бир 
кунини инсоният учун, халқ учун, умум-
жамият учун зарур бўлган масалаларга 
бағишлаган.

“Динлараро бағрикенглик ҳафтаси”, 
“Саратонга қарши кураш халқаро ку-
ни”, “Халқаро ижтимоий адолат куни”, 
“Халқаро она тили куни” февраль ойида 
нишонланади. Март ойида “Камситишга 
қарши кун”, “Халқаро ёввойи табиат”, 
“Халқаро ирқий камситилишни барта-
раф этиш куни”, “Ирқчилик ва ирқий 
камситилишларга қарши курашаётган 
халқлар билан бирдамлик ҳафтаси”, 
“Халқаро сил касаллигига қарши кураш 
куни”, “Халқаро инсон ҳуқуқлари поймол 
бўлишида ҳақиқатни ўрнатиш куни” деб 
эълон қилинган. Апрель ойида “халқа-
ро спорт, тинчлик ва тараққиёт йўлида 
куни”, “Йўл ҳаракатларида содир этил-
ган ходисаларда ҳалок бўлганларни 
хотирлаш куни”, июнь ойида “Халқаро 
атроф-муҳитни муҳофаза қилиш куни”, 
“Халқаро қочоқлар куни”, “Гиёҳванд-
ликка қарши кураш куни”, “Халқаро 
мурувват куни”, сентябрь ойида “Хал-
қаро тинчлик куни” бўлиб, деярли 365 
кун инсонларнинг турли муаммоларини 
енгиллаштиришда, баъзи масалаларни 
ҳал қилишда ўз самарасини бермоқда.

БМТ ўз тараққиёт дастурини амалга 
оширишда дунёнинг турли чеккаларида 
ва ер юзининг барча минтақаларидаги 
кўплаб ихтисослашган ташкилотлари 
ва муассасалари орқали ҳам тинчликни 
сақлашга, инсонлар ҳаётидаги муаммо-
ларни бартараф этишга салмоқли ҳисса 
қўшиб келмоқда.

Айдана СЕЙДУАЛИ,
вилоят диний ишлар 

бошқармасининг “Диний 
масалаларни тадқиқот қилиш 

маркази” ДККнинг 
теолог-мутахассиси.

РЕЖАЛАР – УЛУҒ, 
ТАШАББУСЛАР – ХАЙРЛИ

МАҚСАД МУШТАРАК, 
МАНФААТЛАР ЯГОНА

ҚХА раиси ўринбосари М. Азилхановнинг 
“Алғыс” кўкрак нишони билан:

Рустамбек АЛИЕВ – Туркистон шаҳридаги 
С. Раҳимов номли умумтаълим мактаби директори;

Замир МУҲАММАДЖОНОВ – Туркистон вилоят 
ўзбек этномаданият бирлашмаси раиси ўринбоса-
ри; 

ҚХА раиси ўринбосари М. Азилхановнинг 
ташаккурномаси билан:

Нафосат АКРОМОВА – Сайрам туманидаги 
4-сонли мактаб-гимназия ўқитувчиси;

Жамол ҚОДИРОВ – Тўлебий туманидаги “Тоғой-
на” умумтаълим мактаби директори.

Вилоят ҳокимининг ташаккурномаси билан:
Кулзира АЛТАЕВА – Тўлебий туманидаги “Жы-

ланбузған” умумтаълим мактаби директори;
Иқбол АБИШЕВ – тадбиркор, Саврон тумани, 

Чўрноқ қишлоғи;
Собирхўжа ЖАМОЛОВ – Туроб Тўла номли мак-

таб ўқитувчиси, Қазиғурт тумани.  
Мукофот муборак! 

Ш. МАДАЛИЕВ.

Аввал хабар қилганимиздек, вилоят 
Қозоғистон халқи Ассамблеясининг 
навбатдаги XXVI сессиясида бир гуруҳ 
фаол ҳамюртларимиз ҚХА ҳамда ви-
лоят ҳокимлигининг мукофотлари би-
лан тақдирланди. 

Мукофотлар
 муборак!

32 йил муқаддам, 1992 йил 2 мартда Қозоғистон Бирлашган Миллат-
лар Ташкилотининг тўлақонли аъзоси бўлди.

Миграция соҳасидаги дав-
лат сиёсатининг асосий йўна-
лиши – аҳолиси зич минтақа-
лардан, фуқароларни меҳнат 
кучи оз вилоятларга кўчириб, 
ички миграцияни саралаш-
дан иборат. Бугунги кунда 
ҚР меҳнат ва аҳолини ижти-
моий муҳофазалаш вазирлиги 
2024 йилга республика бўйича 
7050та квота ажратиб, қон-
дошлар ҳамда кўчиб келувчи-
лар учун давлат қўллаб-қув-
ватлаш чораларини амалга 
оширадиган 7та вилоят белги-
ланланди. 

Улар ШҚВ (2702 киши), Павлодар 
вилояти (2603 киши), Қўстонай ви-
лояти (9520 киши), ШҚВ (372 киши) 
Абай вилояти (255 киши), Улитов 
вилояти (132 киши), Қарағанди ви-
лояти (36 киши) бор.

Ажратилган квота асосида жорий 
йил тўрт ойда Туркистон вилояти-
дан 107 оила таркибида 372 нафар 
киши шимолий вилоятларга кўчиб 
борган. Хусусан, ШҚВга – 9 оила (28 
киши), Қўстонай вилоятига 3 оила (7 

киши), Павлодар вилоятига 49 оила 
(225 киши), ШҚВ – 40 оила (93 киши), 
Қарағанди вилоятига – 1 оила (2 
киши), Абай вилоятига – 4 оила (12 
киши), Улитов вилоятига – 1 оила (5 
киши).

 “Ұлы көш” ҳаракати раҳбари, ви-
лоят маслаҳати депутати Жанабай 
Ағабековнинг қўллови билан бир 
гуруҳ вилоят фуқаролари Шарқий 

Қозоғистон ва Абай вилоятларига 
автобус ва махсус сафарга чиқди. 
Сафардан кўзланган мақсад – уш-
бу икки вилоятга кўчиб боришни 
мақсад қилган фуқароларни мин-
тақаларнинг турмуш тарзи билан 
таништириш.

Вилоят ҳокимининг 
матбуот хизмати.

Манзилимиз – мустақил Қозоғистон!

ШАРҚИЙ ҚОЗОҒИСТОН ЧОРЛАЙДИ

Janubiy.kz Инсон ва жамият

Шимкент шаҳридаги “Туркистон” саройида 
атоқли давлат ва жамоат арбоби, сиёсий фан-
лар доктори, профессор, Халқаро муҳандис-
лик академияси академиги Амангелди Тўлеев 
таваллудининг 80 йиллиги муносабати билан 
“Инсоннинг ижтимоий-сиёсий ҳаётдаги ўрни” 
мавзуида халқаро илмий-назарий анжуман 
ўтди.

Унда мазкур тадбир ташаббускори, Қозоғис-
тонда хизмат кўрсатган арбоб Бекет Турғараев, 
Шимкент шаҳар ҳокими ўринбосари Сакен Қуран-
бек, Туркистон вилояти ва Шимкент шаҳрининг 
меҳнат фахрийлари, зиёлилар ва мутасадди 
ташкилотлар вакиллари иштирок этишди.

Меҳнат фахрийси Б. Турғараев шаҳар ҳокими 
Ғабит Сиздиқбековнинг табрик мактубини ўқиб, 
эшиттирди. Нотиқ А. Тўлеевнинг 80 йиллик юби-
лейига бағишланган маърузасида унинг ҳаёт йў-
лига тўхталиб: “Юртни бошқариш – юксак санъат, 
бу ҳамманинг ҳам қўлидан келавермайди. Аман-
гелди Мўлдағазиули ўз даврида Ҳиндистоннинг 

бош вазири бўлган Раджив Гандининг: «Агар 
Ҳиндистонда бир бола оч қолса, бунинг учун мен 
айбдорман», деган иборасини ҳаётий шиорга 
айлантириб, халқига астойдил хизмат қилди. 
Шунинг учун ҳамюртлари унга юксак эҳтиром 
кўрсатиб, эъзозлашди”, дея жамоат арбобининг 
инсонийлик фазилатларини алоҳида таъкидлади.

Учрашувда Россиянинг Қозоғистондаги Бош 
консули Д. Тўраев, фазогир Тўхтар Аубакиров, 
давлат арбоблари Заутбек Турисбеков, Амалбек 
Тшанов, Мақсат Исқақов, А. Тўлеевнинг дўсти 
Бўранбай Исқақов, ҚР Парламент Мажлиси депу-
тати Светлана Жалмағанбетова, Сариоғоч тума-
нининг собиқ ҳокими Ўразкул Асанғазиева, тад-
биркор Марат Қазиев ва бошқалар сўзга чиқиб, 
Амангелди Тўлеев ҳақидаги хотиралари билан 
ўртоқлашдилар.

 Суннатулла АКРОМОВ,
Сайрам туман фахрийлар кенгаши

раисининг биринчи ўринбосари.

ЮРТНИ БОШҚАРИШ � 
ЮКСАК САНЪАТДИР

Шимкент шаҳрининг Сайрам 
даҳасидаги А. Байтурсинов 
номли мактабда ўтган “Дийдор 
ширин” тадбирида “Пахтакор” 
мактабининг 1967 йилги бити-
рувчилари иштирок этишди. 
Дарҳақиқат, ушбу синфдан 
элга таниқли шахслар ети-
шиб чиққан. Қозоғистоннинг 
фахрий қурувчиси Низомхон 

Сулаймонов, фахрий устозлар 
Карима Тошметова ва Эшпў-
лат Шопўлатов, меҳнат фах-
рийлари Азамат Ризаматов, 
Каримжон Ашурметов шулар 
сирасидан... 

Тадбир мактаб ҳовлисидаги 
Ахмет Байтурсинули ёдгор-
лиги пойига гулчамбар қўйиш 
билан бошланди. Шундан сўнг 
меҳмонлар ўқувчиларнинг пух-
та билим олишлари учун мак-

табда яратилган шароит билан 
яқиндан танишдилар. 

Мажлислар залида меҳмон-
лар уруш ва меҳнат фахрийла-
ри Сулаймон Йўлдошев ҳам-
да Ниёзали Йўлдошевларга 
бағишланган “Мангу барҳаёт 
сиймо” ва “Меҳнат билан қадр 
топган инсон”, шунингдек, Ни-
зомхон Сулаймонов ҳақидаги 

“Бунёдкор шахс” видеофильм-
ларини томоша қилишди. 

Синфдошлар номидан сўз 
олган меҳнат фахрийси Ҳол-
ниёз Олимшиқов ва фахрий 
устоз Карима Тошметова уч-
рашув ташаббускори, Қозоғис-
тоннинг фахрий қурувчиси Ни-
зомхон Сулаймоновга алоҳида 
миннатдорчилик билдиришди. 

“НС” корпорациясига қараш-
ли мактабларнинг раҳбарлари 

Р. Пак, Б. Нуралиев, М. Нуров-
лар ҳам меҳмонларни чин дил-
дан қутлаб, эзгу тилакларини 
изҳор этишди. Дарҳақиқат, 
мана шундай учрашув бир 
йил муқаддам Сайрам тумани 
маркази Оқсувкент қишлоғида-
ги М. Ауезов номли мактабда 
ўтган эди. Р. Пак келгуси йилги 
60 йиллик учрашувни яқинда 

беш ёшини қарши олган “Аро-
фат” мактабида ўтказишни 
таклиф қилди. 

Тадбирнинг иккинчи қисми 
тўкин дастурхон атрофида да-
вом этди. 

З. МЎМИНЖОНОВ.

Тасвирда: тадбирдан лав-
ҳа.

Дийдор ширин

СИНФДОШЛАР УЧРАШУВИ 
МАРОҚЛИ ЎТДИ

Ш. Ниёзов номли 
умумтаълим мактаби-
да тарих фани ўқитув-
чилари Л. Иброҳимова, 
А. Маъмуров, Ш. Маъ-
мурова, Ғ. Усенов, Г. 
Муратова ва кутубхо-
начилар З. Абдусатто-
рова, Г. Баймановалар 
Улуғ Ватан урушида 
иштирок этган барча 
фахрийларимизнинг 
хотирасини абадий-
лаштириш мақсадида, 
уларнинг ҳарбий ҳуж-
жатлари ва медалла-
ридан иборат экспонат 
уюштиришди. 

Ибодулла Бобожо-
нов (1918-1992) 

 И. Бобожонов 1918 
йилда Туркистон шаҳ-
рида туғилган. 1941 
йилда Улуғ Ватан уру-
шига отланган. Бирин-
чи Украина фронти 
таркибида Киев, Харь-
ков шаҳарларини озод 
этишда иштирок эт-
ган. 1943 йили жаро-
ҳат олиб, касалхонага 
тушган. 1945 йилда 
урушдан қайтиб келиб, 
Кентов шаҳрида кон-
чилик корхоналарида 
меҳнат қилди. У «Шуҳ-
рат» ордени, бирин-
чи даражали «Ватан 
уруши» ордени, Ғала-
банинг 40, 50, 55, 60 
йиллиги ва бошқа ме-
даллар билан тақдир-
ланган. Ибодулла Бо-
божонов 1992 йил 31 

декабрда вафот этган. 
Ибодулла отамизнинг 
урушдаги жасорати ҳа-
қида эвараси 8-синф 
ўқувчиси Дениза Му-
родуллаева маъруза 
қилди.

 Неъмат Маммадов 
(1923-2001) 

Неъмат Маммадов 
1923 йилда «Ўртоқ» 
колхозида туғилган. 
Отаси Маммат оддий 
деҳқон оиласидан чиқ-
қан, 2 ўғил ва 2 қизни 
тарбиялаган. У мак-
табдан сўнг, машинист 
мутахассислиги бўйи-
ча билим олган. 1942 
йилда Улуғ Ватан уру-
шига отланган. Болга-
рия, Венгрия, Австрия 
ва Югославияни озод 
қилишда жасорат кўр-
сатган. Биринчи да-
ражали «Шуҳрат», би-
ринчи даражали “Ва-
тан уруши” орденлари, 
“Жуков” медали, Ғала-
банинг 20, 30, 40, 50, 
55 йиллигига бағиш-
ланган – медаллари 

билан тақдирланган. 
1945 йилда урушдан 
қайтиб келиб, савдо 
соҳасида меҳнат қил-
ди. Неъмат отамиз 
2001 йили 29 апрель 
куни вафот этган. 

Отажоним ҳар қан-
дай шароитларда ҳам 
инсонийликни йўқот-
маган, ҳалол ва пок 
инсон эди. Доим эл 
корига камарбас та 
бўлган эди. Шунинг 
учун элда эъзоз, эъти-
роф топди, жамиятда 
ҳурмат қозонди, – деб 
қизи Тўхтасин ва на-
бираси Султонмурод 
эслайдилар. Бобонинг 
урушдаги жас орат-
лари ҳақида эвараси 
6-синф ўқувчиси Шо-
диёр Мирзақулов маъ-
руза қилди.

Амат Атанов (1924-
2012) 

– Амат Атанов 1922 
йилда «Ўртоқ» колхо-
зида туғилган. Мактаб-
ни тамомлаб, Туркис-

тон автобазасида ҳай-
довчи бўлиб ишлаган. 
1942 йили 17 ноябрда 
фронга отланган. У ав-
вал Беларусь фронти-
даги жангларда ишти-
рок этди. Москва шаҳ-
рини душманлардан 
озод қилишда жасорат 
кўрсатган. Амат Ата-
нов иккинчи даражали 
“Ватан уруши “ ордени, 
«Германия устидан қо-
зонилган Ғалаба учун», 
«Япония устидан қозо-
нилган Ғалаба учун» 
медаллари билан тақ-
дирланган. 

Урушдан сўнг, ҳай-
довчи бўлиб ишлаган. 
У 7 ўғил ва қиз тарбия-
лаган. А. Атанов 2012 
йилда вафот этган. 

Буг унги фаровон 
ҳаётимиз учун кура-
шиб, жасорат кўрсат-
ганлар сафида отам 
борлигидан биз, фар-
зандлар ҳам ҳақли ра-
вишда фахрланамиз, 
– деб ўғли Баҳромжон 
ака ёдга олади.

 Ўтганларни улуғ-
лаш, фахрийларга из-
зат-икром кўрсатиш 
ҳар биримизнинг бур-
чимиздир.

Олимжон 
ФАХРИДДИНОВ,

Ш. Ниёзов номли
 умумтаълим

 мактаби
 ўқитувчиси. 

ЖАСОРАТ 
УНУТИЛМАЙДИ

Одамзод тарихидаги энг қонли уруш тугаганига 79 йил тўлди. 
Афсуски, Ватан ҳимояси учун иккинчи жаҳон урушида қатнаш-
ганлар сафи тобора камайиб бормоқда. Буюк Ғалабага Туркис-
тонликлар ҳам муносиб ҳисса қўшишди, фронторти меҳнаткаш-
лари заҳматли меҳнати билан ғалабани янада яқинлаштиришди.

Туркистон вилояти мам-
лакатимизнинг жадал тарақ-
қий этаётган минтақаларидан 
биридир. Сайёҳлик ва тад-
биркорлик, қишлоқ хўжалиги 
соҳаларида кўплаб муҳим 
янгиликларнинг гувоҳи бўл-
моқда. Шунингдек, вилоятда 
ишлаб чиқариш соҳасида ҳам 
янги лойиҳалар амалга оши-
рилмоқда.

Бу орада вилоят маркази 
Туркистон шаҳри қурилиш май-
донига айланди. Бироқ юксалиш 
бор жойда долзарб масалалар 
ёнма-ён бориши аниқ. Ичимли 
сув ва обикор деҳқончилик, пах-
та нархи, Кентовдаги иссиқлик 
электр станциясининг фаолияти 
маҳаллий аҳолини ташвишга 
солмоқда. Қуйида халқни ўй-
лантираётган қатор масалалар-
нинг ҳал этилиши ва келгусида 
минтақада амалга оширилиши 
кутилаётган лойиҳаларга тўх-
таламиз.

Туркистонда янги ишлаб чи-
қариш корхоналарини очиш 
учун махсус иқтисодий ва са-
ноат минтақалари ташкил этил-
ди. «Turkistan» махсус иқтисо-
дий минтақасида 340 млрд. 
тенгега 64та лойиҳа амалга 
оширилмоқда. Улар доирасида 
4,5 мингдан ортиқ иш ўрни яра-
тилди.

Индустриявий минтақаларда 
18та сармоявий лойиҳа амал-
га оширилмоқда. Айни пайтда 
қўшимча 10та лойиҳани амалга 
ошириш устида иш олиб борил-
моқда. Бу лойиҳалар амалга 
оширилса, сармоялар ҳажми 16 
млрд. тенгега етади, 1,3 минг-
дан зиёд иш ўрни очилади.

 Шунингдек, ўтган йили мил-
лий лойиҳалар бўйича 337 киши 
иш билан таъминланган бўлса, 
“Меҳнат” йўналиши бўйича 3 
мингдан зиёд иш ўрни юзага 
келди. Шу билан бирга, Давлат 

раҳбарининг “10 минг нафар 
аҳолига 100та доимий иш ўрни 
барпо этиш” топшириғи дои-
расида 2 мингга яқин иш ўрни 
очилди. Аҳоли даромадини 
оширишга қаратилган ишлар 
давом этмоқда.

Жорий йилда Туркистон ви-
лояти ташкил топганига 6 йил 
тўлади. Ўтган даврда минта-
қада ижтимоий соҳада ҳам 
жуда муҳим лойиҳалар амалга 
оширилди. 250дан зиёд би-
нолар қад ростлади. Уй-жой 
бинолари, маданият, спорт, 
таълим, тиббиёт, инфратузилма 
иншоотлари юрт фаровонлигига 
хизмат қилмоқда. Шу жумладан, 
халқаро андазалар асосида 
спорт мажмуалари барпо этил-
ди. “Туркистон Арена” ўйингоҳи, 
Халқаро теннис маркази, “Муз 
саройи”, “Олимпия маркази” 
спорт мажмуаси ва бошқа би-
нолар фойдаланишга топши-
рилди. Буларнинг барчаси Тур-
кистоннинг спорт салоҳиятини 
юксалтирди. Вилоят марказида 
Туркий давлатлар универсиада-
си, қозоқ кураши бўйича Осиё 
кубоги, республика мажмуавий 
спорт ўйинлари, халқаро мусо-
бақалар ташкил этилди.

ҚР Ҳукумати томонидан ша-
ҳарнинг савдо-иқтисодий ало-
қаларини мустаҳкамлаш ва са-
йёҳлик соҳасини ҳар томонлама 
ривожлантиришга алоҳида эъ-
тибор қаратилмоқда. Шу мақ-
садда Туркистон халқаро аэро-
порти орқали халқаро рейслар 
очилмоқда.

Хорижий давлатлар ва мам-
лакатимиз ҳудудидан Туркис-
тонга келаётган сайёҳлар сони 
тобора ортиб бормоқда. Ўтган 
йили Туркистон халқаро аэро-
портидан Истанбул ва Қувайт-
га бевосита парвозлар йўлга 
қўйилди. Октябрь ойида Бир-
лашган Араб Амирликлари пой-
тахти Абу-Дабига ҳам рейслар 

очилди. Айни пайтда Ҳукуматга 
Москва, Анталия, Тбилиси ва 
Самарқандга авиақатновларни 
йўлга қўйиш таклифи йўллан-
ган. Астана ва Алмати шаҳарла-
рига ички рейслар сони кўпай-
тирилди.

Маъмуриятнинг хорижий 
авиакомпаниялар билан олиб 
борган музокаралари натижа-
сида 2024 йил 16 январда Тур-
кистон – Абу-Даби ҳаво йўна-
лиши очилган эди. Бундай ҳаво 
йўлларининг кўпайтирилиши 
Туркистон ўлкасининг хорижий 
давлатлар билан савдо-иқтисо-
дий алоқаларини мустаҳкамлаб, 
туризмни ривожлантиришга 
ижобий таъсир кўрсатади.

Туркистон – туркий давлат-
ларнинг сайёҳлик пойтахтига 
айланиши муносабати билан 
жорий йилда бир қанча иншоот-
лар фойдаланишга топширила-
ди. Бугунги кунда вилоят мар-
казида “Туркий олам маркази”, 
“Дўстлик уйи”, “Ҳунармандлар 
маркази”, “Хилват” маънавият 
маркази, ер ости масжиди, “Кўр-
газмалар маркази”, “Шарқий бо-
зор”, сунъий кўл ва 5000 кишига 
мўлжалланган марказий мас-
жид қурилиши давом этмоқда. 
Айни пайтда Бекзат Саттарха-
нов номидаги спорт мажмуаси, 
янги уй-жой бинолари барпо 
этилмоқда. 

Туркистон кундан кунга ўз-
гариб, ободонлашиб боряпти. 
Баланд бинолар ўзига хос ус-
лубда барпо этилмоқда. Эски 
шаҳар ҳудуди маданий-маъна-
вий марказга айланди. Иншоот-
лар ЮНЕСКО билан келишилган 
ҳолда қад ростламоқда. Янги 
шаҳарнинг маъмурий ва ишби-
лармонлик марказида эса 20 
қаватли бинолар бўй кўтарди. 
250дан зиёд иншоот қурилиб, 
100 мингга яқин аҳолига мўл-
жалланган инфратузилма ва 
уй-жойлар барпо этилди. Бу 
борадаги ишлар давом этмоқда. 

 А. АБДУФАТТОҲ.

ИСТИҚБОЛГА ЮЗ
БУРГАН ШАҲАР

Туркистон вилояти ташкил топганига – 6 йил



Эски Иқон қишлоғида истиқомат 
қилувчи обуначимиз, собиқ қишлоқ 
ҳокими, вилоят маслаҳатининг со-
биқ депутати, таниқли тадбиркор 
Дониш Маннотовни олтинчи мучал 
ёши билан шаҳар ўзбек этнома-
даният бирлашмасининг биринчи 
ҳамда бугунги раислари – Эрназар 
Рўзиматов, Райимжон Қўчқоров, 
оқсоқоллар кенгаши раиси Тўлқин 
Саидмуродов, ўринбосари Ҳусан 
Убайдуллаевлар муборакбод этиш-
ди. “Жанубий Қозоғистон” газетаси 
таҳририятининг табрикномаси тақ-
дим этилди.

XXI аср – фаол, ташаббускор хотин-
қизлар даври. Миллатни камолга ет-
казиш учун улар илмли бўлиши керак, 
деган тамойил онгимизга сингиб бо-
ряпти. Бу, албатта, қувонарлидир. Му-
ҳими, саводхон хотин-қизларимизни 
сони йилдан йилга ортмоқда. Таҳри-
риятимиз меҳмони ҳамда мақоламиз 
қаҳрамони Карима ҚЎШМУРОДОВА 
куч-ғайратини ёшларнинг камолотига 
сарфлаётган аёллардан бири. Тадбир-
корлик ва сиёсатда фаоллик кўрса-
таётган, кам таъминланган оилаларга 
саховат кўрсатишда тенгдошларига 
ўрнак бўлаётган суҳбатдошимиз билан 
таништирайлик. 

Таҳририят меҳмони «Жанубий Қозоғистон» – ҳар бир хонадонга!

6№56 (3402), шанба, 
25 май 2024 йил.

Janubiy.kz 5Маънавият ва маърифат

Карима Ортиқбой қизи ЖҚДТАнинг да-
волаш иши факультетини тамомлаган, 
врач-лаборант. Шу билан бирга М. Ауэзов 
номидаги ЖҚДУнинг умумий психология 
факультетини тамомлаган, ўша илм 
масканининг психология бўйича магистри. 
Фаолиятини вилоят болалар шифохона-
сида ҳамшираликдан бошлаган. Вилоят 
перинатал марказида лаборантлик қилди. 
2020 йилдан “AMANAT” партияси Шим-
кент шаҳар филиали қошидаги “Исфижоб” 
бошланғич партия ташкилотининг раиси 
ўринбосари, ўша йилдан бошлаб тадбир-
корлик билан шуғуллана бошлади. Шим-
кент шаҳар ўзбек этномаданият бирлаш-
маси фаоли, ҚР Тадбиркор хотин-қизлар 
ҳамжамиятининг Шимкент шаҳри бўйича 
ёшлар қаноти етакчиси. 

Каримахон бу борада ёшларни ҳам ўзига 
эргаштира олди. Элбоши ва ҚР Прези-
дентининг фахрий ёрлиқлари, “AMANAT” 
партияси қошидаги Сиёсий менежмент 
мактабида “Аёллар сиёсий етакчилиги” 
йўналишида таҳсил олди. “Ұстаз жолы” 
жамоат жамғармасининг “Елеули еңбегі 
үшін” “Еңбек даңқы” ордени соҳибаси.

– Каримахон, ўзбек этномаданият бир-
лашмаси қошидаги тадбиркор хотин-қиз-
лар қанотининг раисаси сифатида кам 
таъминланган, кўп болали ва имконияти 
чекланган ҳамюртларимизга саховат 
кўрсатилишида бош-қош бўлмоқдасиз. 
Яқинда эса яна бир савоб ишга етакчи 
бўлдингиз. Келинг, яхшиси бу ҳақда ўзин-
гиз батафсил гапириб беринг.

– Сайрам мавзесидаги болаларни қўл-
лаб-қувватлаш маркази тарбияланувчила-
рига келажак касб танлашда ёрдам бериш 
мақсадида улар билан учрашиб турамиз, 
имкон қадар улардан моддий ёрдамимиз-
ни аямаймиз. Яқинда марказ раҳбарияти 
билан биргаликда бир хонани таъмирлаб, 
ускуналар билан жиҳозладик. У ерда таъ-
лим олаётган қизларимизнинг аксарияти гў-
заллик салонларида янги касбни ўрганишни 
мақсад қилишганини айтишгани боис шун-
дай йўл тутишимизга тўғри келди. Бир мил-
лион тенгедан зиёд маблағга жиҳозланган 
хонада ўз ишининг усталари йигит-қизларга 
касб сирларини ўргатишмоқда. Олти ойлик 
курс сабоқларидан сўнг қиз-йигитларимиз 
хотин-қизлар, эркаклар сартарошлари, ма-
никюр, педикюр усталари бўлиб мактабни 
тамомлагач қўшимча даромад манбаига 
эга бўлишади. Маҳорат сабоқларига қат-
нашаётган ўқувчилардаги касбга интилиш, 
қизиқувчанликни кўриб, хурсанд бўлдик. Де-
мак, ҳаракатларимиз бесамар кетмаётган 
экан. Жумағали Билисбеков раҳбарлигида-
ги “Шимкент шаҳар Фуқаро альянси” ҳуқу-
қий шахслар бирлашмаси билан биргалик-
да кам таъминланган, имконияти чекланган 
фарзандлари бор оилаларга моддий ёрдам 
бериш лойиҳаларида фаол иштирок этмоқ-
дамиз. Бизга ажратилган ҳудудда 200дан 
зиёд болаларга доимий равишда ҳам маъ-
навий, ҳам моддий ёрдам бериб келмоқда-
миз. Ўқувчиларнинг нафақат мактабларда 
таҳсил олиши, бундан ташқари уларни ёзги 
таътилини мазмунли ўтказишига ҳам ёрдам 
берамиз. Қозоғистон халқи бирдамлиги ку-
ни, Ғалаба байрамини муносиб нишонлашга 
имкон қадар ҳисса қўшдик. УВУ фахрийси, 
меҳнат фахрийларини қутлаб, улар хона-
донига ташриф буюриб, совғаларимизни 
тортиқ қилдик. 

– Ёш сиёсатчи ўзбек аёли сифатида 
ҚР Президентининг эътиборига тушдин-

гиз, сиёсий ислоҳотларда фаол иштирок 
этмоқдасиз. Ҳам оила, фарзандлар, тад-
биркорликни бирдек олиб бориш сизга 
осон бўлмаётгандир?

– Ҳозирги кундаги кузатувларга асослан-
сам, ёшларимиз кун сайин ҳаётимизнинг 
ҳар жабҳасида фаоллашиб боришмоқда ва 
бундан хурсанд бўлиш жоиз. Уларнинг ҳар 
бир ташаббусини қўллаб-қувватласак, ўй-
лайманки, истиқболи порлоқ ҳамюртлари-
миз сафи кун сайин кенгайиб бораверади. 
Қозоғистоннинг кўп вилоятларида сув тош-
қини рўй берганида ҳамюртларимиз бир тан 
бир жон бўлиб саховат кўрсатишга кири-
шишди. Катта ёшдаги авлод вакиллари ёш-
ларимизга савоб ишларда намуна бўлиш-
лари керак. Эътибор берган бўлсангиз айни 

кунларда миллат оналари деган тушунча 
онгимизга ишонч билан кириб келиб, маҳ-
кам ўрнашиб боряпти. Бу ҳам давр тақозо-
си. Илмли оналаргина келажаги порлоқ ва 
билимли фарзандларни тарбиялай олади 
ва ўзида мужассам ахлоқ меъёрлари, бой 
дунёқараши билан фарзандларига намуна 
вазифасини ўтайди. 

– Сиёсатда фаол иштирок этаётган 
аёл сифатида қандай лойиҳаларни режа-
лаяпсиз?

– Аёлларга нисбатан оилада зўравонлик 
ҳолатларини ижтимоий тармоқларда кун 
сайин кузатиб боряпмиз. Афсуски, бу ма-
сала жамиятимизнинг энг оғриқли нуқтала-
ридан. Кўп аёлларнинг қонуний ҳуқуқлари 
поймол бўлиб бораётганлиги, энг ачинарли-
си эса, ҳатто зўравонлик туфайли аёлнинг 
ҳаётига зомин бўлаётганига ҳам гувоҳмиз. 
Одамлар билан гўзал муомала ўрната олиш 
санъати, болалик руҳий жароҳатларни ен-
гиб ўтиш, эр-хотин муносабатларини соз-
лаш йўналишида мутахассис руҳиятшунос-
ларга жамиятимиз эҳтиёжи кун сайин ўсиб 
боравериши аниқ. Ривожланган давлатлар-
дагидек ҳар бир оиланинг руҳиятшуноси бў-
лиш ҳолатларини англаш, шу билан бирга, 
шундай тутумда яшаш вақти келди, деб ўй-
лайман. Халқимизда психолог мутахассис 
ёрдами хусусида фикр юритсак, “мен бе-
мор эмасман, руҳан соғлом инсонман”, дея 
руҳий ёрдамдан бош тортишади. Аниқроқ 
ифодаласак, психолог билан психиатрни 
ажрата олмайди. Тушкунликка тушган аёл, 
ўсмир, бола масалалари – жамиятимиз-
нинг энг улкан муаммоси ва бунинг олдини 
олиш жуда муҳим. Болаларга зўравонлик 
кўрсатиш масаласи – бу алоҳида йўналиш, 
ўзига хос оғриқлар дегани. Келажакда шаҳ-
римизда шундай муаммоли оилаларга ёр-
дам берадиган ҳамда уларга бепул хизмат 
кўрсатадиган руҳий марказни очиш ниятим 
бор. Орзуим – оналар, фарзандлар дардига 
дармон бўла олсак, демак ҳамюртларимиз-
га эзгулик улаша оламиз.

– Мазмунли суҳбатингиз учун раҳмат, 
фаоллик, ташаббускорлик сизни тарк 
этмасин.

М. САЪДУЛЛАЕВА.

Чўрноқ қишлоғидаги И. Айт-
жонов номли мактаб касаба 
уюшма қўмитаси раиси, кўп 
йиллар давомида газетамиз 
обунасини ташкил этаётган 
тажрибали ўқитувчи, ҚР Фах-
рий фуқароси Ҳуррият Абуто-
липов билан мулоқотимизда 
Саврон туман ўзбек этнома-
даният бирлашмаси раиси 
Қурбонбой Ирисбеков ҳам иш-
тирок этди. 

Жорий йил поёнида фахрий 
ҳордиққа ҳозирлик кўраётган 
Ҳ. Абутолиповдан жамоат ишла-
рида ўзи каби холис ва ҳалол му-
носиб шогирд тайёрлашини илти-
мос қилдик. Зеро, бундай фидойи 
инсонларни топиш осон эмас. 

Кентов шаҳридаги А. Навоий 
номли мактаб директори Султон 
Тошпўлатов ўз жамоасининг кел-
гуси ярим йиллик обунасида фаол 
иштирок этишини маълум қилди. 

Шимкент шаҳри, Сайрам даҳасидаги 10-аграр-техника коллежи 
бой тарихга эга таълим масканидир. Собиқ Иттифоқ даврида билим 
юртининг бой моддий-техник базаси 15та республиканинг орасида 
алоҳида эътирофга сазовор бўлган. Бу ерда бир қанча чет эл фуқа-
ролари ҳам таълим олган. 

БАХТЛИ МАМЛАКАТ 
БАРПО ЭТИШНИНГ 
ҲАЁТБАХШ МЕЗОНИ

Обуначиларимиз 
орасида

Улуғбек Бойметов раҳбарлик 
қилаётган Ў. Жанибеков номидаги 
гимназия-мактаби жамоаси жами 
80 нусха “Жанубий Қозоғистон” 
обунасини почта орқали расмий-
лаштиришди. Директор обунани 
ташкил этишда ахборот-тарғибот 

ишлари юритилганлигини баён 
этди. 

Маориф соҳасидаги барча 
муштарийларимизга ёзги таътил-
да кўнгилли ҳордиқ чиқаришлари-
ни тилаб, “Жанубий Қозоғистон” 
– ҳар бир хонадонга!” тадбирини 

қўллаб-қувватлаб, фаол тарғиб 
қилишга чақирамиз. 

Ш. МАДАЛИЕВ.
Тасвирларда: обуначиларимиз 

орасида.
Муаллиф суратга олган.

ØÎÃÈÐÄËÀÐÃÀ ÁÎÉ 
×ÅÂÀÐ-ÌÓÀËËÈÌÀ

Олтинчи мучал ёш шодиёнаси 

Ғарбий Хитой – Ғарбий Ев-
ропа йўлининг Иқон қишлоғи 
ташқарисида барпо этилиши-
да, давлатимиз раҳнамоли-
гида қишлоқдаги шўр босган 
минглаб гектар экинзорларда 
жаҳон тараққиёт банки ҳо-
мийлигида гидромелиорация 
ишлари амалга оширилишида, 
янги мевали боғлар ярати-
лишида, илк бор Туркистон–
Тошкент–Самарқанд–Навоий 
йўналишида Қазибекбий, Тў-
лебий, Айтекебий каби та-
ниқли даҳолар хотирасига 

бағишланган халқаро “Дўстлик 
карвони”ни ташкил этиб, ҳо-
мийлик қилишда залворли 
ишлар амалга оширилгани, 
Қозоғистон равнақига ҳисса 
қўшган таниқли жамоат арбоби 
Д. Маннотов эл эҳтиромига 
сазовор инсон. Унга мустаҳкам 
саломатлик, омад, бахт-сао-
дат тилаймиз. 

Ш. МАДАЛИЕВ.
Суратда: тадбирдан лавҳа.

Муаллиф тасвири.

Техника фанлари номзоди, мо-
ҳир раҳбар Марс Елекеев коллеж 
раҳбари этиб тайинланганига кўп 
вақт бўлмаса-да, билим юртида 
ижобий ўзгаришлар таҳсинга ло-
йиқ. 

Коллежда тикувчиларга са-
боқ бериб келаётган Дилафрўз 

Расулхўжаеванинг шогирдлари 
маҳаллий тикувчилик цехларида 
етакчи мутахассислар сифатида 
фаолият юритишмоқда. Шунинг-
дек, икки ўқувчиси ўз цехини очиб, 
янги иш ўринлари яратган ҳолда 
фаолият юритмоқда. 

Дилафрўз Абдуҳамид қизи ҳо-

зир 3та гуруҳга тикувчилик сир-
ларини ўргатмоқда. Яқинда ўқув 
амалиётдан қайтган ўқувчилари-
дан 16 нафари ишлаган жойлари-
дан ташаккурномалар олгани ҳам 
устоз учун улкан  шараф.

Хуршид ҚЎЧҚОРОВ.   

Буюк Даштнинг улуғ алломалари

Саъдулла СИЁЕВ

Ахмад Яссавий
(Давоми. 
Боши ўтган сонларда).

,

– Бу имонсизлар подшолик 
солиғини тўламакдин бош тор-
тадир, пирим. Раиятни ёвдин 
асрайдиғон қўриқчиларни не 
бирла боққайман? Сўғин, анави 
кофир қорахитойлар мазҳабига 
кириб бир-иккитаси диндан чи-
қибди. Иншоолло, мен белимга 
ҳазрати Алининг қиличини бой-
лағанман, Шайхим.

Ҳоким, дини исломни ёқлаб 
гапирсам, Шайх ёнимни олар, 
кечаги қирғинбаротни юзимга 
солмас, деб ўйлаган эди. Акси 
бўлиб чиқди. Шайх икки кун ба-
далида Рукниддиннинг барча 
қилмишларини эшитган эди. 
Қора довондаги хунрезликни 
кофар йигит ҳам айтиб берди. 
Шайхнинг энг ёмон кўргани му-
нофиқлик эди. Мана, рўпараси-
да, жаннатдай бир вилоятнинг 
ҳокими кўзини лўқ қилиб риё-
корлик қилиб ўтирибди. Шайх-
нинг мискин қалби жунбишга 
келди, даврадаги уламою умаро 
ичида ҳокимнинг пўстагини қо-
қиб мулзам қилмоқчи бўлди-ю, 
фикридан қайтди: «Садқаи су-
хан. Аллоҳ таоло азал лойини 
қорғонда бу бадкирдорға бир 
чимдим инсофу диёнат насиб 
қилмабдими, энди ўттиз ёшли 
гўдакка ваъз-насиҳат ҳайф». 
Ёнбошидан муштдай халтача 
олиб ҳокимнинг олдига отди. 
Барча – Сулаймондан Ашраф 
қозию Исмоилхўжагача ажаб-
синиб қараб турди. Рукниддин 
халтачани олиб пайпаслади. 
Унда қуруқ тупроқ борлигини 
сезиб, қизаринди. Шайх отган 
халта унга тарсаки мисол таъ-
сир қилди. Турк авлиёси гўё, 
«Кўзингга тупроқ тўлганда ерга 
тўясан» дея таъна қилаётгандек 
эди. Рукниддин қаттиқ-қуруқ гап 
айтиб юборишдан ўзини тийди, 
лекин ирғиб ўрнидан турди. Ос-
тонага борганда ўгирилди:

– Мен сизни бу қадар бе-
шафқат деб хаёл қилмагандим, 
таассуф... – деди гезариб. – 
Бегуноҳ, қуролсиз, заҳматкаш, 
ғариб кимсаларнинг қонини тўк-
мак шафқатли инсоннинг иши-
му, ўғлим? – деди Шайх аста. 
Кейин Бобо Мочинга юзланди, 
– омонатини беринглар.

Бобо Мочин Рукниддинга эр-
гашди. Фазлиддин қўшни хона-
да йиғлаб-йиғлаб ухлаб қолган 
эди. Бобоқул болани уйғотиб, 
отасининг олдига олиб чиқди. 
Ота ўғли томон интилди. Бироқ 
бола қилт этмай тураверди. 
Рукниддин яқин бориб ўғлининг 
бошини силамоқчи бўлди. Фаз-
лиддин отасининг қўлини сил-
таб ташлаб четланди.

– Боринг... Қўрқоқ... Сиз қўр-
қоқсиз. Таёқ кўтарган ҳайвон-
лардин қочиб келдингиз...

Рукниддин ўғлининг бетига 
шапалоқ тортиб юборди. Бола 

йиғламади. Бетини силаб ба-
қирди: 

– Уриб ўлдирсангиз ҳам бор-
майман уйингизга! Самарқандга 
кетажакман! Санжар тағойим-
нинг олдига қочиб кетгайман!

Рукниддин ёнидаги навкар-
ларига қараб ўшқирди: 

– Бу оқпадарни тутиб оёқ-
қўлини боғланглар! Фазлиддин 
ура қочди. Югуриб бориб ҳовли 
этагидаги балхтутга чиқиб кет-
ди. Рукниддин кўчага сакрашни 
мўлжаллаб турган ўғлига хавф-
сираб қараб турди-да, бош чай-
қаб қўйди. Сўнг навкарларини 
эргаштирганича гурс-гурс юриб 
ҳовлидан чиқиб кетди.

ЗИКР
10-фасл

Руҳини пок қилган одам асл 
муродига етгай.

Қуръони карим, 
«Шамс» сураси.

Зикр – жоннинг роҳати.
Аҳмад Яссавий.

Қутбиддин зикрни соғинди. У 
эҳтиросли, халқ тили билан айт-
ганда юрса ерни ёндирадиган 
йигитлардан эди. Тўрт кундан 
бери томирларида йигитлик 
қони хуруж қилар, бадани қи-
зиб, ўзини қўярга жой топол-
май беҳуд бўларди. Қутбиддин 
пир ҳазратларидан бир ҳикоят 
эшитган эди: мозийда ўтган бир 
сўфийнинг шавқи ва ихлоси та-
важжуҳи шу қадар зўр эканки, у 
намоз ўқиётганида сўнгаклари 
шақирлаб товуш берармиш. 
Неча кундирки, Қутбиддин ҳам 
ўша сўфийнинг кўйига тушиб 
қолди. Ўн саккиз ёшни бедов 
отдек эгарлаб миниб олган бу 
давангирдек йигит жисми жони-
га яширинган оташин қувватни 
тезроқ сарфлаб, вужуд шаҳрини 
ўтли ҳислар тутқунидан озод 
қилмоқчи бўлади. Бунга ёлғиз 
зикри самоъ орқалигина етишу-
ви мумкин эди. Зикр эса, аксига 
олиб кечиктирилди. Одатда у 
жума кунлари бошланиб, то кеч-
гача давом этар, сўнг зокирлар 
тунни салби вужуд, тиловат ила 
ўтказиб, азонлаб сайру саёҳат-
га чиқиб кетардилар. Бу сафар 
Исфижобдаги ғалаён ва анави 
кофар қорлуқ билан такаббур 
Рукниддиннинг ғовғаси туфай-
ли зикр бир кунга қолдирилди. 
Қутбиддин хос надим бўлганли-
гидан Шайхнинг ҳужраси ёнида, 
Бобо Мочин билан бир хонада 
истиқомат қиларди. У икки ос-
тона орасида бетоқат кезади. 
Шайх ҳужрасига бориб, ичкари-
га қулоқ осади, яна изига қай-
тади, ерга боқиб, «Девони ҳик-
мат»ни пичирлаб ёддан ўқийди. 
Ҳовуз атрофида сувдаги акс-
ларини томоша қилиб турган 
дарвишлар ёнига боради, девор 
панасида, балхтут тагида калла 
осилтириб ўтирган соликлар 
қаторига бориб чордана қуради. 
Юраги ҳаприқади, ирғиб туриб 
нари-бери юради, интиқ бўлиб 
Шайх эшигига термилади. Зора 
Ҳазрат фатво берса-ю, тезроқ 
зикр бошланса...

Қутбиддин ташқи ҳовли би-
лан ичкари ўртасидаги кичкина 
айвонга бориб чўнқайди. Ёнбо-
шига қирқ ёшларни қоралаган 
қотма, чувак юзли бир дарвиш 
келиб ўтирди. Қутбиддин одоб 
юзасидан сал сурилди. Дарвиш 
қуллуқ қилди. Қутбиддиннинг 
қоракўлдай товланиб турган 
калта соқолига, анордек қон-
талашган қип-қизил бетига, 
эгнидаги озода либосига разм 
солди. Ҳаваси келди. У Қут-

биддинни танирди, унинг Шайх 
ул-машойихнинг яқин мурид-
ларидан эканини ҳам билади. 
Шунинг учун атайин ёндошиб 
келган эди.

– Биродар, нафси ҳайвоний-
йа бирла руҳиййани бир кўрса-
тинг, э уриндим, нафас етмай-
дур, – деди дарвиш энтикиб.

Қутбиддин унга кўз қирини 
солди. Дарвиш сезилар-сезил-
мас энтикарди.

– Оға, нафасингиз қисадур-
ми? Нечук бу сифат қийналиб 
дам олурсиз?

– Зотилжамдин қолғон дар-
дим бор. Ҳаво айниган кунлари 
кўзимга дунё тор кўрингай.

– Иншоолло, жаҳрия бирла 
тез-тез машғул бўлиб турсан-
гиз, бу дарддин фориғ бўлиб 
кетурсиз, – деди Қутбиддин, – 
сулукка яқинда кирдиларми? 

– Ҳовва. Қирқ кун бўлди. Тўрт 
сафар зикрга тушдим, холос.

– Ундоқ бўлса, зикри ал-ав-
қотни (кундалик зикр) тарк эт-
манг. Ўпкангиз тоза ҳаводан тў-
йиб симириб турса, нафасингиз 
равонлашғай, оға. Энди менга 
разм солиб туринг-чи. Қутбид-
дин зикри нафасия билан зикри 
руҳиййа йўриқларини кўрсатди.

– Мана, қараб туринг, оға. 
Мен ҳозир ўпкамни тўлдириб 
нафас оламан. Кейин оғзимдан 
чиқараман. – Қутбиддин кенг 
кўксини кўтариб эркин нафас 
олди ва «пуф-ф!» – деб дам 
қайтарди, – буни зикри нафасия 
дейдилар. Бу – ичак-қориндан 
келадиган нафасдур. Ва ул 
оғиз-бурун орқали ташқарига 
чиқадир. Қани, нафас олинг-чи, 
оға.

Дарвиш қийналиброқ ҳаво 
сўрди, Қутбиддинга тақлидан 
«пуф-ф!» деб дам қайтарди.

– Тўйиброқ нафас олинг, 
оға, кўкрагингиз ҳавога тўлсин! 
Шунда ичингиздаги ел бирла 
иллат ҳам кўчиб кетгай. Қани, 
нафас олдик! И-у-юф! Ҳа-а-а! 
И-у-юф! Пуф-ф! Ўзингизни ая-
манг! Жоним оғримасин, десан-
гиз аввал жонингизни оғритинг. 
Боя қоринға олғон ҳавони хал-
қум орқали чиқардик, а? Энди 
бўлса, оғизни юмиб, бурундан 
пуфлаймиз. Мана бундоқ қилиб, 
оға, қараб туринг. Қутбиддин 
кўкрагини тўлдириб нафас олди 
ва «пиш-ш» эткизиб бурнидан 
ҳаво чиқарди. 

– Нафас олғонда ҳам, нафас 
чиқорғонда ҳам хаёлингизда 
бир фикр бўлсин. Мен миямни 
поклайдирман, деб ўйланг. Зик-
ри руҳиййадан муддао шуурни, 
ақлни тозартиш, калладаги жа-
мики бегона ғаризаларни қувиб 
чиқаришдур. Қани, бир машқ 
қилиб кўринг-чи, оға.

Дарвиш ихлос билан нафас 
олди, бурнидан ҳаво чиқар-
моқчи бўлди, бироқ танг ҳолга 
тушдими, оғзини кап-кап очиб, 
эплай олмади.

– Хижолат чекманг, оға, худо 
хоҳласа ўрганиб кетасиз. Му-
сулмончилик аста-секин дей-
дилар. Камина ҳам руҳиййани 
забт этмак учун икки йил заҳмат 
тортдим.

Руҳингиз мисоли бир учқур 
от, баданингиз жилов бўлиб уни 
тутиб турибди. Руҳингиз тизгин-
дан озод бўлғоч, бадан зулми-
дан қутулғай.

 (Давоми бор).

Дунёнинг ярмини олғон Сан-
жар тағойинг не бўлди, ҳўв Са-
марқандда шўппайиб ўтирғон 
Маҳмуд оғанг не бўлди, бир 
ўйла, деб хат бердик.

Шайх бобо, сиз авлиё одам-
сиз. Рукниддин золим келса... 
боласини излаб келади, била-
ман... агар келса, айтиб қўй-
сангиз, отамиз бир – Одам Ато, 
энамиз бир – Момо Ҳавво, беш 
қўлини овзиға тиқмай тинчига 
юрсин. Бизнинг бир бурда нони-
мизни ўзимизга егизса, биз унга 
тиймаймиз. Қорлуқ ҳам шу ер-
нинг ияси. Ўтпараст бир кофир 
бўлатуриб сиздин ўтинаман, 
бобо. Йўқ, тияберса, уйини вай-
рон қилиб, болаларини оловга 
солғаймиз... Ана энди, тақсир-
лар мен кетдим. Номард кеб 
қолмасин. Келса, шундай азиз 
ерда қон тўкилади.

***
Қорлуқ бош чайқади, уф 

тортди. «Вой, қорлуқ бўлиб 
яралғон жоним-а!» деб афсус-
надомат ичида чиқиб кетди. 
Чорак соатлардан кейин хо-
нақоҳ ҳовлисига Рукниддин 
кириб келди. Эгнида кўк мовут 
тўн, бошида ёқут қадалган 
салла, белида тилла камар. 
У илгариги такаббур Рукнид-
динга ўхшамас, улуғ бир гуноҳ 
қилиб қўйиб, тазарру айтмакка 
келаётган собиқ шаҳзодани 
эслатарди. Рукниддин тош те-
рилган улкан ҳовлини миннат 
билан босиб, Шайх ҳужраси 
томон бораркан, оёқлари та-
гидан чиқаётган товуш ғашини 
келтирди. Гўё бу тошлар саси 
кечаги, ўша довонда фалокат 
келтирган қора тошларнинг акс 
садосидай юрагига ваҳима, 
ўкинч солди. Рукниддин хона-
қоҳ тўридаги ҳужрага юкинди. 
Паст товушда салом берди. 
Шайх ҳам оҳиста алик олди. 
Рукниддин қорлуқларни ёмон-
лади:

Ҳар бир масканнинг номла-
нишида ўзига хослик мавжуд. 
Қишлоқларнинг номланиши 
ҳам тарихий ҳақиқатларни ўзи-
да мужассам этган. Қашқадарё 
вилояти, Касби туманидаги Хў-
жақарлиқ маҳалла фуқаролар 
йиғини таркибидаги Қозоқ қиш-
лоғининг тарихи ҳақида ёзмоқ 
ниятида ташриф буюрганимиз-
да, кексалар ота-боболаридан 
эшитган қишлоқ тарихи билан 
боғлиқ воқеалар ҳақида гапи-
риб беришди. 

Айтишларича, қишлоқ XVI-
XVII асрларда пайдо бўлган. 
Ўша пайтларда Бухоро амири 
катта кураш мусобақасини 
ташкил қилган. Мусобақада 
бир қозоқ йигити барча полвон-
ларни мағлуб қилган. Шунда 
Бухоро амири ғолиб йигитга 
қандай истаги бўлса, бажо 
келтирилишини айтган. Полвон 
“Агар мумкин бўлса, менга бир 
жой туҳфа этинг, ўша жойда 
ака-укаларим, қариндошларим 
билан яшашни хоҳлайман”, 
деган экан. Амир ҳозирги Қозоқ 
қишлоғи жойлашган ҳудудни 
унга туҳфа қилибди. Шундан 
кейин бу жой обод гўшага 
айланади. Одамлар тўқ ва 
фаровон яшай бошлайди. Қиш-
лоқдан дунёга таниқли бой-
бадавлат одамлар чиқиб, элга 
танилади. 

Шундай бойлардан бири 
Бекмир эди. Бекмир қозоқ тез-
тез укаси Қулмир билан қизғин 
суҳбатлар қилиб, ҳаёт кечира-
ди. Вақти келиб, катта давлат-
мандга айланган Бекмир бир 
куни укасига маслаҳат солади. 

– Ука, мен бунча молу-дав-
латни нима қиламан? Дунёдан 
ўтиб кетгунимга қадар молу 
давлатни қўриқлаб ҳаёт кечир-
гунча, Қарши шаҳрига бориб, 
битта мадраса қурдирсам ях-
ши эмасми? – дейди. 

Укаси: 
– Қўйинг, давлатингизни бе-

ҳуда сарфламанг. Яқинда бу 
юртга ўзгалар келади. Қурган 
мадрасангизни кунпаякун қи-
лади ёки отхонага айлантириб 
юборади. Бор саъй-ҳаракатин-
гиз беҳуда кетади, – дейди. 

Лекин Бекмир қозоқ эл-улус 
зиё олсин деб, Қарши шаҳрида 
1911 йилда пишиқ ғиштдан икки 
қаватли мадраса қурдиради. 

Бино тарҳи Шермуҳаммад 
мадрасасига яқин. Пештоқида-
ги мармардаги ёзув қуйидаги-
ча: “Амир Олимхон замонида 
унинг саодатли раиятларидан 
бири Насафда мадраса би-
но қилди. Унинг адолатидан 
жаҳон жаннатга айланди. Бу 
киши олийҳиммат Бекмурод-
дир. Бу ишга беадад ганж ва 
ғишт сарф қилинди. Қалам 
унинг иморат қилган йилини 
ҳисоблаб шундай топади: Эй 
номи боқий қоладиган, дунёда 
яхшилик ниҳолини ўтқазгани 
учун қалам “Манбаъи файзи 
Бекмурод” (яъни “Бекмурод-
нинг файзли манбаи”) деб ёз-
ди. 1329 ҳижрий сана. Ҳар бир 
ўқигандан дуо умид қилинади. 
Муҳаммад Солиҳ Самарқандий 
иши”.

Мадраса кўп йиллар фао-
лият юритган. Бино шўролар 
даврида, Қулмир айтганидек, 
ташландиқ жойга айланди. 
Истиқлол туфайли яна қайта 
тикланди. Ҳозирги кунда ҳам 
бу мадраса вилоят маркази 
– Қарши шаҳрига кўрк бериб 
турибди. 

Қозоқ қишлоғи ҳозирда ҳам 
обод. Аҳоли ХVII-XX асрларда, 
асосан, чорвачилик билан шу-
ғулланган. XX-XXI асрга келиб, 
қишлоқ аҳли деҳқончиликни 
касб-кор қилиб олган. Аҳо-

лиси салкам тўрт минг киши. 
Қишлоқда деҳқончилик қилиб, 
томорқадан яхши даромад 
олаётган деҳқону соҳибкорлар 
кўпчилик. Бунга сабаб қишлоқ 
ичидан катта Оби ҳаёт канали 
оқиб ўтади. 

Қишлоқда бўлган кунимиз 
томорқасидан унумли фой-
даланиб, фаровон ҳаёт кечи-
раётган Ҳамза Абдураҳмонов 
хонадонида қизғин иш устидан 
чиқдик. 

– Мен бу қишлоқда биринчи 
бўлиб шолғом экканман. Илк 
бор шолғом экканимга 25 йил 
бўлди. Кўпчилик қишлоқдошла-
рим менга эргашди. Ҳосил мўл 
бўлди. Шундан кейин ҳамма 
томорқасида шолғом ва бошқа 
полиз экинларини етиштириш-
га одатланди, – дейди биз би-
лан суҳбатда у. 

Ҳа, қишлоқдаги барча хо-
надонларда шолғом экилади. 
Қишлоқ аҳли январь ойидаёқ 
плёнка остига уруғ сепади. 
Наврўзда илк ҳосил нишона 
беради. Томорқаларда йил 
бўйи шолғом ковланиб, ички 
бозорга чиқарилади. 

Қишлоқ аҳли картошка, по-
мидор, бодринг ва бошқа по-
лиз экинларидан ҳам яхши 
даромад топади. Ўрик, олхўри, 
бодом, олма ва узум ҳамда 

анор етиштирилади. Йўл бўй-
ларида манзарали дарахтлар 
ҳам кўп. Қишлоқ сўлим гўшага 
айланган. 

Бир қозоқ полвонининг ғала-
баси ўзбек заминида катта бир 
қишлоқ пайдо бўлишига сабаб 
бўлган. Аҳоли зич истиқомат 
қиладиган Қозоқ қишлоғи кун-
дан-кунга чирой очиб ободон-
лашиб бормоқда. 

Лазиз ТЕМИРОВ,
Зиёдулла ҲАЛИЛОВ,

Бахтиёр РАЖАБОВ.

ЎЗБЕКИСТОНДА ШУНДАЙ 
ҚИШЛОҚ БОР

“Жанубий Қозоғистон” газетаси бир вақтнинг ўзида ҳам 
Қозоғистон ўзбекларининг фахри, ҳам дунёдаги барча ўз-
бекзабон инсонлар учун Қозоғистон ҳақидаги ҳаққоний ва 
долзарб маълумотлар манбаи эканлиги сир эмас. Шу са-
бабли, биз мазкур мақоламизни айнан сизнинг таҳририя-
тингизга йўлладик. Қозоғистон ва Ўзбекистон ўртасидаги 
дўстлик алоқаларини мустаҳкамлашга Қозоғистон халқи 
Ассамблеясининг ушбу нашр орқали қўшаётган ҳиссаси 
беқиёс. 

Ўзбекча – эгизак, форсча – 
дупайкар, арабча – жавзо

Муддати 22 майдан 21 
июнгача, 31 кун. Шу муддат 
орасида туғилганлар бурж 
ҳисобида ЖАВЗОдир.

Жавзонинг ҳам бошқа ойлар 
каби ўзига хос хусусиятлари 
бор. Чунончи ойнинг бирин-
чи ярмида булутли кунлар, 
ёғингарчиликлар кузатилиши 
мумкин. Лекин шундан сўнг 
минтақамизнинг кескин иқли-
ми, иссиқлари устунликни ўз 
қўлига олади. Ҳаво ҳарорати 
меъёрдаги 24 даража ўрнига 
30-35 ва ҳатто 40 даражагача 
кўтарилиши мумкин. Баъзи 
йиллар жавзонинг охирги кун-
ларига бориб, саратондаги-
дек гармсел (ёлқинли иссиқ 
шамол) эсади. Бу эса буғдой, 
шоли ва баъзи экину мевалар 
гулига таъсир қилиб, ҳосилдор-
ликни пасайтириб юборади.

Гармсел шамоллари тоғ-
лардаги қор эришини тезлаш-
тириб, дарёларда тошқинни 

вужудга келтиради. Шу 
боисдан ҳам “Доро-
йи аъло бўлди, дарё 
суви бало бўлди”, 
дейишарди. (Доро-
йи эртапишар узум 
нави бўлиб, унинг 
йирик доналари 
21 июнь оқшоми, 
жавзонинг чиқиши, 
саратоннинг дохил 
бўлиши билан хол таш-
лаб, қизара бошлайди).

Бу ойда табиатни, айниқса, 
авайлаб-асраш лозим. Чунки 
қушлар ҳам, ёввойи ҳайвонлар 
ҳам бола ўстириш ташвишида 
бўлади. Халқимиз орасида 
“Жавзода қуш қанотини эгма, 
болалаган паррандаю жони-
ворга тегма”, деган гап бўлар-
ди.

Одатда, жавзони қавс ойи 
билан таққослайдилар. Ота-
боболаримизнинг фикрича, 
жавзо иссиқ келса, қавс ойи со-

вуқ бўлади. Аксин-
ча, жавзо сал-

қин ва серёғин 
келса, қавс 
ойида ҳаро-
р а т  м е ъ ё -
ридан анча 
кўтарилади. 
Қ а димгилар 

об-ҳаво ўзга-
ришларини ол-

дин д ан айтиш д а 
ушбу тажрибадан кенг фойда-
ланганлар.

Манба: Х. Қосимов, “Фасл-
л а р  хо с и я т и ”  р и с о л а с и , 
17-18-бетлар, “Насаф” нашриё-
ти, 2010 йил.

ЖАВЗО ҲАҚИДАГИ
МАҚОЛЛАР

• ЖАВЗОДАГИ ЁМҒИРДАН 
ИЛОН ЁҒСА ЯХШИ.

• Ж АВЗОНИНГ ЯРМИДА 
СУВ ТАГИДА АРПА ПИШАР

Ойнома ЭЛИМИЗГА 
ЖАВЗО КИРДИ



Дунёга шундай 
инсонлар келадики, 
уларни асло уну-
толмайсиз, вафот 
этган бўлсалар-да 
ҳамиша тирикдай, 
ёнингизда ҳамна-
фас яшаётгандек 
туюлаверади. Улар-
дан бири – Қозоғис-
тон Ёзувчилар уюш-
масининг аъзоси, 
истеъдодли шоир 
Ирисали Жуманов 
(Журъат) эди. 

Менга ҳам у киши устозлик қилганлиги учун тақдиримдан мам-
нунман. Устоз! Сиз ушбу ёруғ оламни тарк этганингиздан буён 
қанча сувлар оқиб кетди, замонлар ўзгарди, лекин... Лекин хал-
қингиз, шогирдларингизнинг Сизга муҳаббати ўзгармади. Ҳами-
ша ўрнингиз билиниб туради.

Шогирдларингизнинг ютуқларини кўрганингизда қувониб, бо-
шингиз осмонга етарди. Улардан бири – Иброҳим Туркий 30га 
яқин китоблар муаллифи. У ҚР турк этномаданият бирлашмаси-
нинг кўкрак нишони билан тақдирланди. Уни Туркиядаги миллат-
дошлари ҳам севиб мутолаа қилишади. 

2. Баҳодир Оташ “Турон” Халқаро Журналистлар уюшмаси-
нинг аъзоси.

3. Муроджон Абубакиров Халқаро психологлар академияси-
нинг аъзоси, 10 йилга яқин “Жанубий Қозоғистон” газетасининг 
бош муҳаррири лавозимида фаолият юритган, эндиликда бош 
муҳаррир ўринбосари.

4. Абдураҳим Пратов бутун ижодкор аҳлига бош-қош. Кўп 
ютуқларни қўлга киритди.

5. Зокиржон Мўминжонов “Ижодкор” адабий бирлашмасига 
раҳбарлик қилади. Бир нечта китоблар муаллифи.

6. Эркиной Султонова ҳамон китоб чиқариш билан банд, кўкси 
тўла медаллар.

7. Абдумалик Сармонов маҳоратли таржимон Астана шаҳрида 
масъулиятли лавозимда хизмат қилмоқда. 

Камина ҳам Қозоғистон Журналистлар уюшмасининг аъзоси 
бўлди. Қўлимдаги дастхатингиз “Маърифат йўлида асло тол-
манг” деб ёзилган. “Иймонимдан айирма” китобингизни асраб-
авайламоқдаман. Менга айтган барча ўгитларингиз ҳамиша 
ёдимда. Таҳририятдан қадамимни узмаяпман – мунтазам ижод 
билан шуғулланмоқдаман. Аллоҳ Сизни раҳматига олган бўлсин.

Санобар ТУРСУМЕТОВА, 
Қозоғистон Журналистлар

 уюшмасининг аъзоси.

6№56 (3402), шанба, 
25 май 2024 йил.

Маънавият

Устоз минбариАдабиёт халқларни бирлаштиради

Хотираобод

Хотираобод

А

Адабиёт ва санъатнинг долзарб маса-
лаларига бағишланган мулоқотдан кўз-
ланган мақсад – талабаларда адабиётга 
меҳр уйғотиш, уларни ижодий изланишга 
рағбатлантириш ва китобхонликка йўнал-
тириш эди.

Ҳажвий асарлар устаси, эл орасида 
Аваз Қўзи тахаллуси билан танилган 
Ҳавазмат Қўчқоров адабиётнинг омма 
фикри ва қалб ҳисларини сайқаллашдаги 
аҳамияти ҳақида гапириб, ўзининг “Тала-
ба”, “Фермада”, “Она юраги” каби шеър 
ва монологларини ўқиб берди. Шоир ва 
таржимон З. Мўминжонов ижодкорнинг 
жамиятдаги масъулиятини алоҳида таъ-
кидлаб, у аввало, даврни чуқур ҳис қили-
ши, асарларида замон руҳини бериши, 
шунингдек, ҳаёт гўзалликларини кўриб, 
китобхонларни ўз ортидан етаклаши за-
рурлигини айтди. 

Ижодкор Ватанимиз пойтахти ҳақидаги 
“Ассалом, Астана!” бағишлови, шунинг-
дек, Қозоғистон Давлат мукофоти соврин-
дори Улиқбек Есдаулет ҳамда Қозоғистон 
Ёзувчилар уюшмаси аъзоси Иса Ўмар-
ларнинг “Уч айбим”, “Қизинг ўсса” каби 
қозоқчадан ўзбекчага ўгирилган шеърла-
рини ўқиди.

Кутубхона мудираси Лайло Алижо-
нова коллеж маъмурияти ва талабалар 
номидан меҳмонларга миннатдорчилик 
билдирди. 

З. АҲМАДЖОНОВ.
Тасвирда: тадбирдан лавҳа. 

ИЖОДКОРЛАР – МЕҲМОНДА
М а рҳ у м л а р н и н г 

руҳи шод бўлмай, 
тириклар бойимас. 

Қозоқ мақоли.

БАҲОР КЕЛДИ 
СИЗНИ СЎРОҚЛАБ...

МҰРАГЕРЛІК АШЫЛДЫ
Қайтыс болу туралы анықтама негізінде марқұм Исаходжаев Тора-

бек Артуковичтың (02.12. 2023 жылы қайтыс болды, қайтыс болу тура-
лы актілерді тіркеу кітабында 04.12.2023 жылы N20-987-23-0000400 
санымен тіркелді) дүние-мүлкіне Сайрам ауданы, Ақсукент ауыл 
окугі, Ақсу ауылы, Жібек жолы көшесі, 176 б - үй мекенжайы бойынша 
орналасқан нотариус Назарбеков Нурбек Доскалиевичт е мұрагерлік 
ашылды.

«Жанубий Қозоғистон» вилоят ижтимоий-сиёсий рўзномаси 
таҳририяти  нафақадаги журналист Ислом Ниёзалиевга опаси

Тўхтой МАВЛОН қизи-
нинг оламдан ўтганлиги муносабати билан ҳамдардлик билди-
риб, чуқур таъзия изҳор этади.

Ўтганларнинг охирати обод бўлсин!

ЭЛ АРДОҒИДАГИ 
ИНСОН ЭДИ

Матлубот соҳасининг фахрий-
си, жонкуяр ва фидойи жамоатчи 
Равшанбек Имомадиев жорий йи-
ли 17 апрель куни оламдан ўтди. 

У 1945 йили 27 майда Сайрам 
туманининг Манкент қишлоғида ту-
ғилиб, дастлаб С. Раҳимов (Ленин) 
номли ўрта мактабда, сўнг Самар-
қанд шаҳридаги савдо институтида 
таҳсил олди, 1964-1967 йилларда 
армия сафида хизмат қилди. Инс-
титутни тамомлагач, 1969 йили 
Сайрам туман матлубот жамиятига 
ишга қабул қилинди ва 1971-1975 
йилларда комсомол қўмитаси-
нинг котиби, 1975-1979 йилларда 
Сайрам туман матлубот жамияти 
раисининг биринчи ўринбосари ла-
возимида хизмат қилди. 

Равшанбек Абдужаббор ўғли 1979-1989 йилларда Беловод 
қишлоқ матлубот жамияти, 1989-1995 йилларда Манкент қишлоқ 
умумий овқатланиш корхонасига раҳбарлик қилди. 1989-1991 йил-
ларда у Сайрам туман Кенгашига депутат этиб сайланди. 2002-
2010 йилларда “Нұр Отан” партиясининг Манкент қишлоқ бошлан-
ғич ташкилоти раиси лавозимида фаолият юритди. 

Р. Имомадиев икки қиз ва бир ўғилни тарбиялаб, вояга етказди. 
У 9 невара ва 2 чеваранинг суюкли бобоси эди. 

Равшанбек Абдижаббор ўғли савдо соҳасидаги кўп йиллик са-
марали хизматлари учун юқори ташкилотлар, шунингдек, туман 
ва қишлоқ ҳокимларининг фахрий ёрлиқлари ҳамда ташаккурно-
малари, “Совет савдоси аълочиси” медали билан тақдирланган. 
Бироз муддат у Манкент қишлоқ уруш ва меҳнат фахрийлари Кен-
гаши раиси сифатида фаолият юритди.

Равшанбек Абдижаббор ўғли туман ва Манкент қишлоғи тарақ-
қиётига муносиб ҳисса қўшиб, элда обрў-эътибор қозонган эди. У 
юксак маданиятли, ширинсухан, дилкаш, оилапарвар, меҳрибон 
ва садоқатли инсон эди. Равшанбек аканинг ёрқин хотираси уни 
таниган, билган дўстлари ва яқинлари қалбида узоқ сақланади. 

Д ўстлари ва яқинлари.

“Сайрам” тиббиёт коллежида Қозоғистон Ёзувчилар уюшмаси аъзолари 
Ҳавазмат Қўчқоров ҳамда Зокиржон Мўминжоновлар иштирокида адабий уч-
рашув ўтди.

ОТА-ОНАЛАРГА 
ЁРДАМЧИ ВОСИТА

Депрессия нима? Депрессия сўзи, лотин тилидан олин-
ган бўлиб, босилиш, сусайиш маъноларини англатади. 
Депрессия кайфиятнинг кескин пасайиши, фикрлар ка-
рахтлиги ва ҳар қандай ҳаракатга интилишнинг йўқолиши 
билан кечувчи ҳолдир. Узоқ муддатли депрессия ишлашга, 
бошқалар билан муносабатларга салбий таъсир кўрсатади 
ва жиддий касалликларнинг ривожланишига олиб келиши 
мумкин. Депрессиянинг кўплаб белгилари мавжуд. Депрес-
сия ҳаёт сифатини пасайтиради, шунинг учун имкон қадар 
ундан тезроқ чиқиб кетиш керак. Депрессия ҳозир ўсмир-
ларда ҳам учрамоқда. 

Бугунги кунда жадаллашиб бораётган жамиятдаги турли 
ўзгаришлар, инсонлар орасидаги ўзаро муносабатларнинг 
мураккаблашиб бориши, оилада нотинч вазиятнинг бўлиши, 
бошқа негатив манбалар, боланинг тўлиқ шаклланмаган онгига 
сингиши қийин, ўсмир бунинг ҳаммасини қабул қила олмайди. 
Натижада, тушунмовчилик, бола руҳиятида ички ва ташқи қар-
шилик юзага келади. Шу боис катталар бола руҳиятида бўлаёт-
ган ўзгаришларни четда қолдирмаслиги керак. 

Болада кучли ҳаяжонланиш ҳолати юзага келганда, у тин-
май мақсадсиз юради, ўзига-ўзи гапира бошлайди, кайфияти 
бўлмайди, кўп ўйланади, кўп ухлайди, ҳаддан ташқари кўп ов-
қат истеъмол қилади ёки иштаҳаси бўлмайди. Бола руҳиятига 
билар-билмас жароҳат етказиш унда тушкунлик аломатларини 
пайдо қилиб, депрессия ҳолатига олиб келади. Ўз тенгқурлари, 
синфдошлари, оила аъзолари орасидаги тушунмовчилик бола-
даги депрессия ҳолатининг асосий сабабчилари бўлади. Бола-
ларда учрайдиган депрессия ҳолатининг олдини олиш учун бир 
неча тавсиялар берилади.

�  Боланинг ҳатти-ҳаракатларини, фикр-хаёлларини, қизи-
қишларини муетазам кузатиб бориш;
� Боланинг ташқи кўринишига аҳамият бериш;
� Агар болада хаёлпарастлик, кайфиятсизлик, ҳаддан таш-

қари безовта бўлиш, ўринсиз асабийлашиш, ҳиссий тушкунлик-
ка тушиши – буларнинг бирортасини пайқаб қолсангиз, дарҳол 
маслаҳат-кенгашиш ишларини уюштириш лозим. 
� Бола кайфиятининг ўзгаришига аҳамият бериш, қаттиқ 

тушкунликка тушиб, ўзини қийнаб, оғир аҳволга тушиб қолиш 
ҳолатига ўтказиб юбормаслик;
� Боланинг дўстлари, яқинларига ва уларнинг ўзаро муноса-

батига қизиқиш;
� Бола доим ўз ота-онасидан, яқинларидан ёрдам ва тушу-

ниш, оқибатли муносабатни кутади. Бунинг учун бола билан 
суҳбатлашиб туриш керак, ҳар бир ота-она ўз фарзандига яқин 
бўлиб, ҳаётидаги ўзгаришлар, янгиликлар билан қизиқиб, турли 
муаммоларни ҳал қилишга ёрдам бериб борса, тарбиялашда 
уйғунлик юзага келади. Бундай қоидалар ота-оналар диққати-
дан четда қолмаслиги керак.

Гулбаҳор РАСУЛМЕТОВА,
Ойбек номидаги 14-сонли умумтаълим

 мактабининг руҳиятшуноси.
Шимкент шаҳри.

1. Талабанинг мардлиги
–  Сиздек шоир бўлиш учун нима қилиш керак?
–  Наманган педагогика институтидан ҳайдалиш керак.
Гап шундаки, шўро даврида бир гуруҳга 25та талаба қабул 

қилинган. Турли сабаб ё муносабат билан бир талаба кетиб 
қолиши мумкинлиги назарда тутилиб, биринчи курсга битта 
ортиқча – резерв талаба қабул қилинган. Наманган педагоги-
ка институтининг ўтган аср 70-йиллардаги ректори Муҳаммад 
Юсуф ва унинг курсдоши бўлган бир қизни ҳузурига чорлаб, 
муаммони айтади. Хуллас, улардан бири ўқишни ташлаб кети-
ши лозимлигини тушунтиради. Шунда ёш ўсмир Муҳаммаджон 
Юсупов “Бу қиз бола бўлса, қаёққа боради? Мен йигит киши 
кунимни кўриб кетаман”, дейди ва хонадан мардона чиқиб кета-
ди. Унинг тақдирига Тошкентдаги “Литературный” институтида 
ўқиш ва келажакда эл суйган шоир бўлиб етишиш ёзилганини у 
ўша пайтда ўйлаб ҳам кўрмаган эди.

2. Муҳаммад Юсуф ғазал ёзганми?
Муҳаммад Юсуф “Литературный” – ҳозирги Жаҳон тиллари 

институтининг рус филологияси факультетини тамомлаган. 
Шеъриятнинг назарий хоссаларини у рус тилида ўрганган. Шу 
боис шоир ғазал, рубоий, туюқ ва қитъа жанрида ижод қилма-
ган. Шоир ижодида “Бўлак” радифли бир дона ғазал мавжуд 
бўлиб, у “Биз бахтли бўламиз” (Ниҳол нашриёти, 2017-йил) кито-
бининг 90-саҳифасидан ўрин олган.

3. Чаён ким? Лаганбардор-чи?
Мен бир ғалатиман, мен алоҳида,
Чаённи чайнагум келар гоҳида.
Шоирнинг “Сурат” номли шеърида шу каби ҳаётий мантиқдан 

йироқ фикрлар ёзилган. Бу ерда “Чаён” деганда шоир заҳарли 
жониворни эмас, орамиздаги икки оёқли чаёнсифат одамларни 
назарда тутган. Феъли, аъмоли, яшаш тарзи билан жамият та-
раққиётига ғов бўладиган кимсалар шоирга худди чаёнга ўхшаб 
туюлган. Бундай кимсаларни йўқотиш, ғажиб ташлаш лозим, 
дейди шоир. Тубандаги сатрларда эса шоир чаёнга ўхшаган 
кимсаларни “лаганбардорлар, қон сўргувчи искабтопарлар” дея 
бундай тубан кимсаларга ўзининг нафратини намоён этади. 
Чиндан ҳам шеърни ўқисангиз, ўтган аср 30 ва 50-йилларида 
ноҳақликка учраб қамалган, оғир хасталикка учраган ёзувчи-
лар кўз олдингизга келади. Уларга туҳмат қилган кимсалар эса 
бегона эмас, ўзимизнинг манфур, лаганбардор кишиларимиз. 
Шоир уларни юртни эгаллашга уринадиган ёвдан ҳам баттар 
мараз кимса эканига алоҳида урғу беради:

Ёв надир? Зўр келса, ўлдиради ёв,
Булар қон сўргувчи искабтопарлар.
Қаҳҳорни қанд касал, Ойбекни соқов,
Қилиб қўйганлар ҳам лаганбардорлар.

4. Шоирнинг илоҳий зеҳни
Ўтган аср 80-90-йиллар шоирлари ижодини кузатсангиз, 

улар ижодида ўлим шарпаси кезиб юрганини яққол сезасиз. 
Бу каби шарпа Муҳаммад Юсуфда кўпроқ намоён бўлгандек 
туюлади. У башоратгўй шоир эди. Унинг ички ҳиссиётига бе-
шафқат ажал доим рахна солиб турарди: Тупроқ билан оғайни 
бўлсам керак // Дўстим менга қилма васият // Отам мени кўмар 
эҳтимол, худо билар ким олдин кетар сингари сатрлари шоир 
келажагидан башорат қилиб тургандек. Абдулла Қодирий ҳам-
да Усмон Носир ҳақидаги шеърларини ўқисангиз, жадид ёзув-
чиларга бўлган бугунги кунимиздаги айрича эҳтиромни шоир 
90-йилларда айтиб қўйганига ҳайрон қоласиз:

Қодирийнинг қабри қизғалдоқларга
Тўлгай кунлар ҳали келмоғи бордир.
Усмоннинг қисматин бу Ўзбекистон
Билгай кунлар тағин келмоғи бордир.

5. Шоирга бағишлов
Агар Муҳаммад Юсуф ҳақидаги марсия-бағишловлар бир 

жойга йиғилса, катта бир тўплам бўлиши мумкин. Бизнинг дав-
римизда яшаётган деярли барча шоирлар шоирга шахсий эҳти-
ромини билдириш учун шеър ёзган. Ҳатто ёш қаламкашлар ҳам 
унга бағишлаб қатор сатрлар битганлар. Бироқ улар орасида 
Ўзбекистон халқ шоираси Ҳалима Худойбердиеванинг шеъри 
шоир шахсиятини тўлақонли очиш жиҳатдан ҳамда миллий на-
фосати билан бошқа шеърлардан ажралиб туради:

Баланд кетди, шонига кетди,
Жаннатнинг айвонига кетди.
Турк юкини елкалашай деб
Яссавийнинг ёнига кетди.

Абдураҳмон ПИРИМҚУЛОВ, 
адабиётшунос.

МУҲАММАД 
ЮСУФ 

ҲАҚИДА
билганларимдан 

айримлари

Дурдона фикрлар
Инсон фақат гапиргани эмас, жим тургани олдида ҳам 

масъулиятлидир.
���

Энг гўзал шеър – математикадир. Ер юзида ҳозиргача “ик-
ки карра икки тўрт”дан ҳам гўзал мисра ёзилмаган.

���
Тоғлар қуламасин, деб оҳ чекмайман. Ўзимни бузаман, дунё-

ни бузмайман.
���

Ҳарбий соҳаларга сарфланган пул дунёдаги очлик муаммо-
сининг тамоман ҳал қилиниши учун лозим бўлган пулдан юз 
баравар кўп.

���
Камбағалнинг ягона қуроли – меҳнатдир.

Азиз НЕСИН,
турк ёзувчиси.

Инсон ва жамият

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтаарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11500 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
1262. Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Ибратга лойиқ ташаббус 

“ДАВРОН ЭЛИНИНГ ЖИСМИДА ҲАМ 
ЖОН БЎЛҒИЛ,

ҲАМ ЖОНЛАРИҒА МОЯИ ДАРМОН 
БЎЛҒИЛ”.

Алишер НАВОИЙ.

(Маъноси: “ЗАМОН АҲЛИНИНГ ЖИС-
МИДА ЖОН БЎЛ, ҲАМ ЖОНЛАРИГА ДАР-
МОН БЎЛ”).

ШОҲБАЙТ

ТАБИАТ ШУНДАЙ МУ-
КАММАЛ ЯРАТИЛГАНКИ, 
ҚАЕРДА БЎЛСАНГ ҲАМ ЎР-
ГАНИШГА НАРСА ТОПАСАН.

Леонардо да ВИНЧИ.
***

АГАР А–ҲАЁТДАГИ МУ-
ВАФФАҚИЯТ БЎЛСА, УНДА 
УНИНГ ФОРМУЛАСИ А=Х-
+У+Z БЎЛАДИ, БУ ЕРДА X 

– ИШЛА, У – ЎЙНА, Z – ТИ-
ЛИНГНИ ТИЙ.

Альберт ЭЙНШТЕЙН.

� Ўзбек – қалби равшан, ақли теран, бағри бутун халқ. Бо-
ла, гул, меҳнат ва санъатни яхши кўради. Дўст-биродарлик 
шайдоси. Ака-укаларини ўкситмай-камситмай яшашни одат 
қилган. Аммо душман, адолатсизлик, қора ниятли кимсалар-
га ғазаби, нафрати чексиз.
� Ҳаёт андазаси айтадики, ўзини билган одам, ўз қадрига 

етган жамият вақти-вақти билан бир силкиниб қўйиши, тоза-
ланиб олиши шарт.
� Бир читтак оғзидан тушиб кетган қумурсқа чинорни қу-

ритган экан.
� Дунёда, гапнинг сираси айтилса, бағритош, тили заҳар, 

қўли эгри кимсалар, ўз қадриниям, ўзга ҳурматиниям билмас 
бировлар бир талай.
� Чин ижод қудратига шаҳар берсанг арзийди.
� Табиатга хиёнат қилиш – ваҳшийлик, ижодга хиёнат қи-

лиш – нонкўрлик, беномуслик.

САРВАР АЗИМОВ 
ҲИКМАТЛАРИ

Ёшликда у қадар қадрига етилмаган 
соғлик балоғат йилларида чинакам бахтга 
айланади; умрнинг кўпи кетиб, ози қолган 
пайтда эса одам яшашнинг мазасини тушу-
на бошлайди.

И. М. КАРАМЗИН

Энг кучли оғриқ – қалбнинг 
гуноҳдан оғриши. Ўлимдан 
шиддатли нарса йўқ. Ўтиб кет-
ганлар тафаккур учун ва ўлим 
эса насиҳат учун етарлидир.

Али ибн Абу Толиб
розияллоҳу анҳу.

ЭНГ КУЧЛИ ОҒРИҚ 

Туғилмаган болалар 
учун ишланган ҳайкал... 

Словакияда жойлашган бу 
ҳайкал аборт сабабли эрта ҳаёт-
дан кетган болалар учун қўйил-
ган. 

Ҳайкал остига «Она йиғлама, 
мен барибир сени яхши кўра-
ман», деб ёзилган!

� Эрта қаришнинг олдини 
олади; 
� Қон айланишини яхши-

лайди; 
�  Иммунитет тизимини 

мустаҳкамлайди; 
� Оғриқни камайтиради; 
�  Суюқликни ушлаб ту-

риш назорати; 
� Мушаклар чарчашининг олдини олиш; 
� Овқат ҳазм қилиш жараёнини яхшилайди.

ТОКСИНЛАРДАН ТОЗАЛОВЧИ
ОДДИЙ ТАВСИЯ

�  Малина баргидан
тайёрланган чой – кай-
фиятни кўтаради, орга-
низмни шлаклар ва ток-
синлардан тозалаб, ёш-
лик ва гўзалликни тиклай-
ди. 
� Малина барглари қу-

ритилиб, майдаланади. 
Бир пиёла совуқ сувга бир ош қошиқ малина баргини 
солиб, аралаштирилади ва паст оловда қайнаш ҳолига 
келтирилади. Аралашма термосда 1 соат дамланади ва 
сузиб олингач, оддий чойдек ичилади.

Табобат
НОНУШТА ҚИЛИШДАН АВВАЛ ЗАНЖАБИЛ 

ШАРБАТИНИ ИЧИШНИНГ 7 САБАБИ! 

Ўрта бўғин тиббиёт мутахас-
сисларини тайёрлайдиган пеш-
қадам таълим масканларидан 
бири “Сайрам” коллежи 2007 йили 
очилган. Муассис – тиббиёт фан-
лари доктори, профессор Амир-
хан Баймағамбетов.

Коллеж директори – Жанара 
Баймағамбетова.

Ўтган 18 йил давомида коллежда 
3 мингдан зиёд мутахассис тайёр-
ланди. Улар бугунги кунда мамла-
катимизнинг турли бурчакларида 
фаолият юритмоқда. 

Коллежда талабаларнинг чуқур 
билим олишлари учун барча шароит 
яратилган. Жумладан, компьютер 
ва стоматология хоналари, лаборо-

тория, мажлислар зали, кутубхона, 
электрон кутубхона, ёпиқ спорт 
мажмуаси, ошхона, тиббиёт пункти, 
ётоқхона мавжуд.

Таълим масканида тиббиёт фан-
лари докторлари ва номзодлари, 
профессорлар, доцентлар, олий тои-
фали шифокорлар дарс беришади.

Коллежда, шунингдек, таълим, 
тиббий фанлар, соғликни сақлаш-
нинг асосий соҳалари бўйича ўрта 
тиббиёт ходимлари малакасини 
ошириш бўлими фаолият юритади. 

Келажаги порлоқ билим маскани

“Сайрам” тиббиёт коллежи
“Сайрам” коллежи вилоят таълим 

департаментининг 2007 йили 23 августдаги 
№0038304 АБ Давлат лицензияси асосида 

ташкил этилган. 

МАНЗИЛ: Шимкент шаҳри, Сайрам даҳаси, А. Темур кўчаси, 204-уй.
Электрон манзил: kolledj_sairam Тел.: +77013530643, +77763710371, 

+77471579050, +77479372410,+77027863920, +77078933403, +77752283130.

ҲУЖЖАТЛАР
1. 3х4 ҳажмдаги фотосурат (4 дона);
2. Ўқишга кириш тўғрисида ариза;
3. Билим тўғрисидаги ҳужжатнинг асл 

нусхаси;
4. №75 намунасидаги тиббий маълу-

мотнома.

Т/с Ихтисосликлар 

1 09120110 Даволаш иши

2 09130100 Ҳамширалик

3 09160100 Фармация 

4 09110200 Стоматология 

5 09140100 Лаборатория 
диагностикаси

ЎҚИШ МУДДАТИ
11-синф асосида 2 йил 10 ой.
9-синф асосида 3 йил 10 ой. 

Туркистон вилоят ўзбек 
этномаданият бирлашмаси 
ҚР Мустақиллигининг 33 
йиллиги, Туркистон вилоя-
ти ташкил этилганига 6 йил 
тўлиши муносабати билан 
“Улес” хайрия жамғармаси 
томонидан минтақа ўқитув-
чилари орасида “Менинг 
устозим!” номли кўрик-тан-
лов эълон қилинган эди. 
Танлов ҳар йили ўтказилиб, 
мавқеи ортиб бормоқда. 

Тадбирни уюштиришда Тур-
кистон шаҳар ўзбек этномада-
ният бирлашмаси раиси Ра-
йимжон Қўчқоровнинг ҳиссаси 
беқиёс. 

Ушбу тадбирда Сайрам ту-
манидаги бир нечта мактаб 
ўқитувчилари ҳам қатнашди-
лар. Жумладан, Қорабулоқ 
қишлоғидаги Нодир Усмонов 
раҳбарлик қилаётган 101-сон-
ли, Муроджон Сайдалиев раҳ-
барлик қилаётган “Далабозор” 
ҳамда Ғофиржон Бегмуродов 

раҳбарлик қилаётган Жамбил 
номли мактаб муаллимлари 
иштирок этиб, ғолиб ва соврин-
дорлар сафидан жой олишди. 

101-сонли мактабдан Фа-
рида Абдураимова, Гулмира 
Қурбоналиева, Гулчеҳра Абду-
раимова, Матлуба Аҳмадназа-
рова, Гулнора Раимқуловалар 
фаол иштирок этиб, олий ўрин-
ни қўлга киритишди ва И. Ал-
тинсарин кўкрак нишони ҳамда 
қимматбаҳо совғалар соҳибига 
айланишди. 

 Жамбил номли мактаб-
дан Г. Гултўраева, “Далабозор” 
мактабидан И. Аҳмедов ва 
Г. Ваҳобовалар ҳам муносиб 
ўрин эгаллаб, тақдирланишди. 
Муаллимлар “Китобсеварлар 
клуби” тадбирида ҳам иштирок 
этиб, бир олам таассуротга 
эга бўлдилар ва келгусида 
клубнинг аъзоси бўлишга аҳд 
қилдилар. 

Одилжон ХОЛМУРОДОВ,
жамоатчи мухбиримиз. 

 АҲАМИЯТИ ЗАЛВОРЛИ ТАНЛОВ

Е. Юсупов номли 104-сонли умум-
таълим мактабининг 11-синф ўқув-
чиси Санжарали Бегалиев Осиё 
чемпиони шарафига муяссар бўлди.

Астанада ўтган Осиё чемпионатида 
жаҳоннинг 35 мамлакатидан 500дан 
зиёд чарм қўлқоп усталари иштирок 
этган мусобақада Санжарали олтин 
медални қўлга киритди. Боксдан 75 кг. 
вазн тоифасида беллашган С. Бегалиев 
республикамиз шарафини ҳимоя қилди. 

Вьетнам, Ўзбекистон, Қирғизистон 
чарм қўлқоп усталари билан майдонга 
чиққан ёш спортчи Ҳиндистон боксчиси 
Рахул Кундудини 4:1 ҳисобида мағлу-
биятга учратди.

 ҚРда икки карра ҳамда Осиё чем-
пиони бўлган спортчи бугунги кунгача 
Иордания ва Озарбайжонда ўтган му-
собақаларда совринли ўринларни қўлга 
киритг ан.

М. УСМОНОВА.

САНЖАР – 
МАКТАБ ФАХРИ

Аввалги мақолаларимиз-
нинг бирида Туркистон шаҳ-
ридаги Ғ. Муратбаев номли 
умумтаълим мактаби дирек-
тори Гулзада Исмаилованинг 
ташаббуси билан таълим 
даргоҳида турли спорт ўйин-
лари учун замонавий очиқ 
майдонлар барпо этилганли-
ги ҳақида баён этгандик.

Г. Исмаилова мактаб даҳли-
зида турган велосипед, само-
кат, копток ва бошқа жисмоний 
ҳаракатга боғлиқ ғилдиракли 
анжомларга изоҳ бериб, қуйида-
гиларни маълум қилди. 

– Мактабимизда 530 ўқувчи 
таҳсил олади. Жорий йили ёзги 
таътилда “Мутолаага муштоқ 
мактаб” давлат дастурини му-

ваффақиятли амалга ошириш 
учун 4-6 ҳамда 7-10- синфлар 
орасида мусобақа ташкил этил-
ди. Энг кўп китоб ўқиган, шу 
ҳақда маълумот берган ўқувчи-
ларимиз мана шу мукофотлар 
билан тақдирланади. Ҳомийла-
римизга катта раҳмат. 

Директор ўринбосари Жа-
мила Ўразметова ва ўқитувчи 
Зулфия Эргашова билан бирга-
ликда ёзда энг кўп китоб ўқий-
диган пешқадам ўқувчиларга 
туҳфа қилинадиган қимматбаҳо 
совғаларни кўздан кечирдик 
(тасвирда). Ўқувчиларни китоб 
ўқишга рағбатлантирадиган уш-
бу ташаббус ибратга лойиқ. 

Ш. МАДАЛИЕВ.
Муаллиф суратга олган.

КИТОБСЕВАР
 ЎҚУВЧИЛАРГА МУКОФОТ 


